
ሙናድል ገዲም- ኮሎኔል ተስፋብርሃን 
ባህልቢ (ወዲ ቐሺ)፡ ዲብ ዮም 17 
ጃንዋሪ ዲብ 69ይት ሰነቱ እብ ሕማም 
ዲብ ሮመ- ኢጣልየ አስተሽሀደ።
ዲብ ፌብርዋሪ 1976 ዲብ ጀብሀት 

ተሕሪር ኤረትርየ ለአልተሐቀ ወሰነት 
1987 ምስል ጀብሀት ተሕሪር ኤረትርየ 
ቅያደት ምግባይት( ሳግም) ዲብ ጀብሀት 
ሸዕብየት ተሕሪር ኤረትርየ ለትሓበረ 
ሙናድል ተስፋብርሃን፡ ዲብ መደት 
ግድለ ስላሕ ዲብ ዴሽ ቅታል፡ አስክ 
ደረጀት ሜርሓይ ከቲበት፡ ሐቆ ሕርየት 
ህዬ ዲብ ቅዋት ድፋዕ እብ ደረጀት 
ሜርሓይ ክፈል ዴሽ፡ ሸዐቡ ወወጠኑን 
እብ መትሰባል ለከድመ ምሔርባይቱ።
ሸሂድ ኮሎኔል ተስፋብርሃን ባህልቢ (ወዲ ቐሺ)፡  በዐል ፈራዕ ወአብ  2 

ው’ላድ ቱ።
ዓደት ቀብሩ ህዬ ዮም 9 ፌብርዋሪ አድሐ ዲብ መቅበረት ሹሀደ አስመረ 

ገብአት።
ውዛረት ድፋዕ፡ እብ እስትሽሃድ ሙናድል ገዲም - ኮሎኔል ተስፋብርሃን 

ባህልቢ (ወዲ-ቐሺ) ሐዘነ ዲብ ትሸርሕ፡ እግል ዓይለቱ፡ ናይ ግድለ መልህያሙ 
ወመሻቂቱ “ኤማን ለሀበክም” ትብል።

እብ ሀደፍ  ስቱር ለትፈብረከት ሐሰት 
 ወዚር ካርጅየት ኢትዮጵየ ድድ ኤረትርየ ለቀደመዩ ሕሰይ ወአትካፋእ፡  

እብ ሀደፍ ስቱር ለትፈብረከ፡ ጽበጡ ወአዋይኑ ምንኮር ለለአተልብል ቱ። 
ኤረትርየ፡ አዜመ ምን ገብእ ዲብ ክእነ ናይ ሕሰይ ዕምቦ-ዝላምቦ ከም 
ኢተአቴ ወኢተአሳውር እብ ደግማን ተአከድ።
 

 ውዘረት እዕላም     
 አስመረ

 9 ፌብርዋሪ 2026

ክል አርቦዕ እብ ትግራይት ለትፈግር ሳምንታይት ጀሪደት

ሸርሕ ሱሕፊ

ሰንዐፌ፡ ዲብ አስረቶት ዴራይ ዐዋዲ አትፋዝዖት ገብአ
ዲብ ሐስያት ምፍጋር ጽሓይ 

ምዴርየት ሰንዐፌ ዲበ ሀለ 
እዳራት ደዋይሕ፡ ዲብ ዮም 4 
ወ5 ፌብርዋሪ ዲብ አሰረቶት 
ክሽቦ አዋልድ አንሳት ወህዳይ 
ሰነት አዳም ለኢበጽሐየ ለረከዘ 
አትፋዝዖት ገብአ።
ዲብ መሕበር መሕበር ወጠን 

አዋልድ አንሳት ኤረትርየ 
መስኡለት ፈርዕ ዕላቃት ካርጅ 
ላተ መዐልመት እሙና ሳልሕ፡ 
ዲብ መሻክል ህዳይ ሰነት አዳም 
ለኢበጽሐየ፡ ናይ ዓፍየት ወዐቅል 
መሻክል ክሽቦ፡ ወመሻረከት 
ሙጅተማዕ እት አሰረቶቱ ወለገብእ 
ጅህድ ለረከዘ ሸርሕ ሀበት።
ህተ፡ ለዐዋዲ ዴራይ ዲብ ገሌ 

ገሌ እዳራት ደዋይሕ እብ ስቱር 
ገብእ ሰበት ሀለ፡ እንዴ ሰርተ ዐዛብ 
አንሳት ከም ተአከትም እግል 
ትግባእ ዶር ሙጅተማዕ እብ 
ዓመት ወናይ አዋልድ አንሳት እብ 

ዝክረት 36ይት ሰነት ዐመልየት ፈንቅል፡ ምን 
13 - 15 ፌብሩዋሪ እግል ትግባእቱ

ዝክረት 36ይት-ሰነት ዐመልየት 
ፈንቅል፡ “ፈራሰት ፈንቅል፡ ውርስ 
አግማም” እብለ ትብል ስቅራት፡ ምን 
ዮም13 አስክ ዮም 15 ፌብሩዋሪ 
እግል ትግባእቱ።
መስኡለት ወመቅርሐይት ልጅነት 

ዓያድ አቅሊም ቅብለት በሐር ቀየሕ 
አሰይደ ዘይነብ ዑመር እግል ኤሪነ 
እትለ ሀበተ ሐብሬ፡ 36ይት ሰነት 
ዝክረት ዐመልየት ፈንቅል እግል 
ዐየዶት ካፊ መዳሊት ክም ገብአ፡ 
ገሌ ምነ በራምጅ ህዬ ክም አምበተ 
ሸርሐት።
እብ አሳስ ሐብሬሀ፡ ክም ክፋል 

ናይለ ዝክረት፡ ምስል መሕበር 
ወጠን ሸባብ ወደረሰ መዓወነት 
እንዴ ገብአት ለትነዘመት ሳምን 
ሸባብ አቅሊም ቅብለት በሐር 
ቀየሕ፡ ምን ዮም 28 አስክ ዮም 
31 ጃንዋሪ፡ ክምሰልሁመ ሸዐብ፡ 
ዴሽ ወሸቃለ ሕኩመት ለሻረከው 
ዲቡ ወራታት ነዳፈት መዲነት እት 
ዮም 31 ጃንዋሪ ገብእ እት ህለ፡ 
እብ አቅሊም ወወጠንያይ ፈደሬሽን 
ለትነዘመ ብድራታት ኮበሪት እገር 
ወዐጀላት ህዬ ገብእ ህለ።
እብ ወጠንያይ ፈደሬሽን አተሌቲክስ 

ኤረትርየ እት ክል-ሖል ለልትነዘም 
ብድረ ሰር-ማራቶን ምፍጋር-ጸሐይ 
አፍሪቀ፡ ዮም ዓመት አትለታት ሐምስ 
ደውለት በህለት ኤረትርየ፡ ግብለት 
ሱዳን፡ ኡጋንደ፡ ታንዛንየ ወኬንየ 
እግል ልሻርኮ ክምቱ ለሐበረት 
አሰይደ ዘይነብ፡ ፍንጌ 6 ለአቅሊም 

ለገብእ ትልህያታት ኮበሪት-እገር 
ለዋው-በሐር፡ ብድራታት ሕማሴ 
ወጅላብ፡ ዕፌ ስወር ወብዳዐት/
ባዛር፡ ሰሚናራት፡ ጃእዘት-ፈንቅል፡ 
በራምጅ አጀኒት ወጠምጠም አርዛቅ 

በሐር፡ ክፋል ናይለ ዝክረት ክምቱ 
አፍሀመት።
እምበል እሊ፡ ዕፌ ፈን፡ ዕፌ ዓዳት 

ሸዋሬዕ ባዛር፡ ዳሳት መጅተማዕ 
ወብዕድ በራምጅ ክም ህለ አብርሀት።

ከበር እስትሽሃድ

ፍንቲት  እግል ልዕቤ ትላኬት።
መስኡለት መሕበር ወጠን 

አዋልድ አንሳት ኤረትርየ  አቅሊም 
ግብለት አሰይደ ሰናይት አፍወርቂ 
እብ ጀሀተ፡ ዶር ወመሻረከት 
አንሳት ዲብ ናይ እቅትሳድ፡ ዓዳት፡ 
እጅትማዕየት ወስያሰት መጃላት 
እግል ልዕቤ፡ ለገብአ ጅህድ፡ 
ለትአትናይት ፍገሪት ርክብት ምኑ 
ክም ህሌት፡ ምናተ  ዲብ አሰረቶት 
ዐዋዲ ዴራይ ጅህድ ትሩድ 

ለጠልብ ቴለል ክም ሀለ ሸርሐት።
መሻርከት እብ ጀሀቶም፡ እም 

ዑፊት አሳስ ሙጅተማዕ ዑፉይ 
ሰበት ተ፡ ሐቅ አንሳይት ለከይድ 
ወዓፍየተ ለደርር መዋዲት 
አስረቶት እበ ትወቀለት እግል 
ልክደሞ እቱ ክምቱ እንዴ አከደው፡ 
እብ ደረጀት ደገጊት ወእዳራት 
ደዋይሕ ለልትሀየብ መሓደራት 
እበ ፈይሐት እግል ለአተላሌ 
ተሐሰበው።

ዐማር ሐርስ ስነይ-ዐሊግድር፡ 
ጠለብ ዐዳጋታት ለአረኬ

ሐን መአሰሰት ብቅል ወእንሱስ ኤረትርየ ልትዐመር ለህለ ሐርስ ስነይ-
ዐሊግድር፡ ጠለብ ዐዳጋታት ከርስ ዲብ አታማም ለልትሐመድ ወቀይ 
ወዴ ክም ህለ ተሐበረ።
መመቅርሐይለ ሽቅል ሐርስ አሰይድ ዳዊት አብርሀ እትለ ሀበየ ሐብሬ፡ 

ክም አተላላይ ናይለ ዲብ ሒን ከረም ዲብ ዐማር ሐርስ ለወድዩ ወራታት 
ርሒብ፡ ሰነት እብ ግዲደ ዲብ 66 ሄክታር ሐምሌ ወፍሬታት እንዴ 
ዐመረ፡ አራንሺ፡ ሎቢን፡ ማንጉስ ወለትፈናተ ጅንስ ሐምሌ አስክ አስመረ 
ክም ነድእ ወእብ ዐውል-ረኪስ ክም ወዜዕ አፍሀመ።
መጥመጦር ዐማር ጀራዲን፡ ዲብ ተዋብ ወረሸዶት ንዋይ እህትማም 

ውቁል ክም ገብእ ለሐበረ አሰይድ ዳዊት፡ እትለ መደት እለ ዝያድ 100 
ረአስ ምን አሐ ወሐድ 500 ረአስ ምን አጣል ወአባጌዕ ክም ቦም፡ ዲብ 
ለትፈናተ ዐያድ ደያነት ህዬ እግል ስገ ለገብእ ንዋይ እግል መአሰሳት 
ሕኩመት ክም ለአትዳሉ አትአመረ።
መመቅርሐይ ሽቅል ዐማር ሐርስ ስነይ-ዐሊግድር አሰይድ ዳዊት አብርሀ 

ዲብ ደንጎበ፡ ሐረስቶት ምስል ጥዉር ሐርስ እግል ልትኣመሮ ወስካንለ 
ድዋር አብካት ሽቅል እግል ልርከቦ ምን አግደ ሀደፎም ክምቱ እንዴ 
ሐበረ፡ ለበርናምጅ ሰኒ ገይስ ክም ህለ አብርሀ።
ምን ሰብ-ምህነት ሐርስ ሻብ መሪሕ ጸሃዬ እብ ጀሀቱ፡ ዐማር ጀራዲን 

ወእንሱስ እብ ሕበር ገብእ ሰበት ህለ፡ ሀደፍ “ሙነት ቅዚት እግል ኩሉ 
ዲብ ኩሉ” እግል ልትአከድ እብ ለትወቀለ ልትከደም ክም ህለ ሐበረ።

ዐውል 2.00 ነቅፈ16ይት ሰነት ዕልብ 03 አርቡዕ 18 ጃንዋሪ 2023 ዐውል 2.00 ነቅፈዐውል 2.00 ነቅፈ1919ይትይት ሰነት ዕልብ 06 ሰነት ዕልብ 06 አርቡዕ 11 ፌብርዋሪ 2026አርቡዕ 11 ፌብርዋሪ 2026



22ገጽገጽ1919ይትይት ሰነት ዕልብ 06 ሰነት ዕልብ 06 አርቡዕ 11 ፌብርዋሪ 2026አርቡዕ 11 ፌብርዋሪ 2026

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

ውዛረት እዕላም፡ ናይ ሖል ጌማም ወናይለ መጽእ ስታት ሽቅል እጅትማዕ ሰርገለት
ውዛረት እዕላም፡ ናይ ሖል ጌማም 

በራምጅ ሽቅል ሰነት 2025 ወስታት 
ሽቅል ሰነት 2026 ለሀድገ እጅትማዕ 
ዲብ ዮም 5 ፌብርዋሪ ዲብ ቃዐት 
ሃገር- ሜድየ ወዴት።
ወዚር እዕላም አሰይድ የማኔ 

ገብረመስቀል፡ ዲብ ሰነት 2025 
ለትሰርገለ በራርምጅ፡ ለዐለ 
መሐለኪት፡ ወድዕፍ፡ እተ 
ክምሰልሁመ ስታት ሽቅል ሰነት 
2026 ለከምክም እብ ዓላብ ለተለ 
ተቅሪር ፋይሕ ቀደመ። 
እተ አተላላይ ወመትመሞ ናይለ 

ዲበ ሐልፈ ወርሕ ጃንዋሪ እብ 
ደረጀት አቅሳም ወአፍርዐት 
በሀለት አቅሳም ተለፍዝዮን፡ ሬድዮ፡  
ሀንደሰት፡ ጀሪደት፡ ከደማት ካርጅ፡ 
አፍርዐት ውካለት አክባር፡ ቴክኖሎጂ 
ሐብሬ፡ እዳረት ወማልየት፡ ለገብአ  
እጅትማዓት ጌማም፡ ወዚር የማኔ 90 
ምእታይት ናይለ ስታት ከም ትሰርገለ  
እንዴ ሸርሐ፡ ወራታት ቀበት ዐድ፡ 
ሓለት መንጠቀትነ፡ ወዐለም፡ ወራታት 
ማሕበራይ ሜድየ፡ ዓያድ ወጠን 
ወደያናት፡ ማህረጃናት ዲብ ዐድ 

ወካርጅ፡ በራምጅ መዳፍዐት ሸዐብ፡ 
በደሎት ኣላት ሳብት ወለልትሐረክ 
ስቱድዮታት ምን  ‘ኤስ-ዲ’ በሀለት 
ወዳሐት ምግባይት ዲብ ‘ኤች-ዲ’ 
ውዳሐት ውቅል፡ ተዐዲል አግቡይ 
መራቀበት አፍረዮት አንፋር 
ወበራምጅ፡ ወደጅተለት ወሳይቅ ምነ 
ትሰርገለ በራምጅ ክምቱ ወድሐ።
ኢተማመት ኢቱን ለዐለ ተእሂል፡ 

ኢመትዐዳይ እርሳል እብ ተማሙ 

ዲብ ‘ኤች-ዲ’፡ ኢሀለዮት ጌማም 
በራምጅ ዲብ እርሳል፡ ሕዳን 
መቅደረት አዳም ዲበ እብ ለትፈናተ 
ሀገጊት ወጠን ለልትቀደም በራምጅ፡ 
ምን አግደ መሐለኪት ወድዕፍ ክም 
ቶም አብርሀ።
ስታት ሽቅል ሰነት 2026 እበ 

ከስስ ወዚር የማኔ፡ አወላይ ክፋል 
ናይለ ምን ሰነት 2026 አስክ 2030  
ለገይስ ናይ 5 ሰነት ስታት ስትራተጂ፡ 

ክምቱ እንዴ ሸርሐ፡ ጽበጥ ወበራምጅ 
ማሕበራይ ሜድየ፡ ተዐዲል በራምጅ፡ 
እንባተት አወላይ ገጽ አፍይሖት  
እርሳል ‘ኤፍ-ኤም’፡ ዲብ  መዳይን 
መንደፈረ፡ ደቀምሐሬ፡ ዐዲ- ቀይሕ 
ወሰንዕፌ፡ እብ ስታት ሰነት ለገይስ 
ፊራሮታት እግል ልግባእ፡ ወተእሪክ 
ኤረትርየ እግል ለአትካፍእ ለገብአ 
ሐምላት በሊስ ካፊ ለለሀይብ በራምጅ 
ተውሲቅ፡ እብ ሰበት ጀራይም አባይ 

ዲብ ሸዐብ ኤረትርየ  ለለሓኬ ዲብ 
ክሉ ዔማታት አክባር አዳለዮት 
ወነሺር ከም ሸምል አብርሀ።
 መሻርከት መክተብ ምግባይ 

ወአቃሊም ለለአትራክብ ሸበካት 
እግል ልትደቀብ፡ እት ወራት 
እዕላም ለለአትሐዜ ኣላት እብ 
አውለውያቱ እግል ልዳሌ ለልብል 
ወዲብ ፍዓልየት ስታት ለሰዴ ረአይ 
ቀደመው።

እድንያይት አምዕል ‘ነኪር ክሽቦ’፡ እብ ደረጀት ወጠን ዲብ ምዴርየት ጎኜ ትዘከር
እድንያይት አምዕል ‘ነኪር ክሽቦ’ 

- 6 ፈብሩዋሪ “ክሽቦ አንሳት እት 
ሰነት 2030 እግል ልስረት፡ ዳይም 
መትሰባል ወፊራሮ ለአትሐዜ” 
እብለ ትብል ስቅራት፡ እብ 
ደረጀት ወጠን ዲብ ምዴርየት ጎኜ 
ትዘከረት።
ዲብ አቅሊም ጋሽ-በርከ - ሙዲር 

ዓም ቅስም ከደማት እጅትማዕየት 
አሰይድ ፍራንኮ ኮባበ እትለ 
ቀደመዩ ሸሬሕ፡ ፈዛዐት መጅተማዕ 
ዲብ ዐዋዲ ዴራይ እብ ዓመት ህዳይ 
ስነት አዳም ለኢበጽሐየ ወክሽቦ 
ህዬ እብ ፍንቱይ እንዴ ትወቀለ፡ 
ዲብ ዓፍየት አንሳት ለልአጀርየ 
መደረት እግል ትትከራዕ እትለ 
ገብእ ጅህድ፡ ፋዝዐት መሻረከት 
መጅተማዕ ወሰብ ሽርከት ምህመት 
ክምተ አትፋቀደ። 
ዲብ ውዛረት ዐመል ወመንገፎ 

እጅትማዕየት ሙዲር ፈሬዕ ደሐን 

አጀኒት ወዓይለት አሰይድ ተስፉ 
ሰለሞን እብ ጀሀቱ፡ ስቅራት ዮም 
ዓመት - ለአስክ ሰነት 2030 
ክሽቦ አንሳይት እግል ልስረት እብ 
ደረጀት እዲነ ይማም ፋግር እግሉ 
ለህለ ሀደፍ ለለአርኤ ክምቱ ሐቆለ 
ሸርሐ፡ እሊ እግል ልትአከድ ክል-
መዋጥን ዶሩ እግል ሊዴ ክም 
ወጅብ ሸርሐ።
አዋጅ ዕልብ 158/2007 እብ 

መተንካብ፡ ክሽቦ ወብዕድ ዐዋዲ-
ዴራይ ወለመድ እግል ልስረት 
ልትከደም ክም ጸንሐ፡ አስክ እላመ 
እብ ደረጀት ወጠን 17 ምዴርየት 
ሕር ምን ክሽቦ አንሳት ክም አወጀየ 
ለሐበረ አሰይድ ተስፉ፡ ስጅልት 
ለህሌት ዐውቴ እንዴ ተሐፈዘት 
እግል ለሔሰት ፍገሪት እብ ሕበር 
እግል ልትከደም አትፋቀደ።
ሓክም አቅሊም ጋሽ-በርከ ሰፊር 

መሕሙድ ዐሊ ሕሩይ ህዬ፡ ዲብለ 

አቅሊም ክልኤ-ምዴርየት ሌጠ ሕር 
ምን ክሽቦ ክም አወጀየ፡ እሊ ህዬ 
ልሳዕ ወቀይ-ትሩድ ክም ለአትሐዜ 
ለልአርኤ  ክምቱ እንዴ ሐበረ፡ 
መስኡሊን ዳሕያት፡ መሓብር 
ወጠን፡ ሜርሐት ደያናት ወልጅነት 

አስረቶት ክሽቦ እብ ፈዛዐት እግል 
ልሻርኮ ተሐሰበ።
መሻርከት ዲብ ደንጎበ፡ ክሽቦ 

ለለአመጽኡ መሻክል እንዴ ትፈሀመ 
እግል ልስረት ወደጉስ እግል 
ዳፍዖት ክም ከድሞ አከደው።

ለመናሰበት፡ ዕፌ ዓዳት ወፈን 
ለከምከመት ዐለት።
ስስ ፈብሩዋሪ - እድንያይት 

አምዕል ‘ነኪር ክሽቦ’፡ እብ ደረጀት 
አቃሊም ወምዴርያትመ ክም 
ትዘከረት፡ ወካይል ኤሪነ ሐበረው።

ዲብ ምዴርየት ሐልሐል፡ ተናዚም መሕበር ወጠን 
ሸባብ እግል ል’ተረድ ልትከደም ህለ

መክተብ መሕበር ወጠን ሸባብ 
ምዴርየት ሐልሐል፡ መትነዛሙ 
እግል ለአ’ተርድ፡ እት ዮም 
2 ፌብሩዋሪ ዲብ ሴዕ እዳረት 
ዳሕየት ሕርያናት ልጃን ሸባብ-
መሳኒት ወደ።
መስኡለ መክተብ ሻብ 

ዐብዱራሕማን ሐምድ፡ ለሀደፍ፡ 
ሸባብ እንዴ ትከምከመው 
ወትነዘመው መትነፍዐትለ 
መሕበር ለከልቁ አብካት እግል 
ልግብኦ ክምቱ ሸርሐ።
ፈዛዐት ስያሰት ሸባብ እግል 

ትትወቀል፡ መቅደረት እጅትማዕየት 
ወእቅትሳድ ሸባብ እግል ትዕቤ፡ 
ክምሰልሁመ አፍረዮት ሸባብ ግል 
ትትወቀል፡ ምንለ መሕበር እብ 
ለትወቀለ ለከድም ዲቡ በራምጅ 
ክምቱ ህዬ አብርሀ።
መሻርከት እብ ተረቶም፡ አስክ እለ 

አብካት ተእሂል ለኢረክበየ ደገጊት 
ወእዳራት ዳሕየት መትነፍዐት 
እግል ልግብአ፡ ክምሰልሁመ ዲብ 
ሐድረት ሐለት ለረከዘ መሐደራት 
እግል ልትከደም ዲቡ ለልብል 
አራእ ቀደመው።

ዲብ ደንጎበ ሙዲር ምዴርየት 
ሐልሐል አሰይድ ግርማጽዮን 
አብርሀ ወካትብ ጀብሀት ሸዕብየት 
እግል ዲሞቅራጥየት ወዐዳለትለ 
ምዴርየት አሰይድ ሱለይማን 
ዑመር፡ ቅድሮታት ስያሰት፡ 
እቅትሳድ ወእጅትማዕየት ናይ 
ሸባብ እግል ልትወቀል ለገብእ 
ወራታት፡ አፍረዮቶም እግል 
ልትወቀል ለሰዴ መጃል ለከልቅ 
ክምቱ እንዴ አሸረ፡ ሸባብ እት 
ሐን ዕዛል መሕበር እግል ልትነዘሞ 
አትፋቀደው።

ዐብደለ መ/ዐሊ (መዐልም)

10ይ ክፈል

እያሱ፡ ፍክሩ ወሕሳባቱ ላሊ እንዴ 
ኢልብል ወአምዕል ስድት ትዋጅሁ 
ወረሀየት እዋነ እንዴ ኢመጽእ፡ እት 
ክል በልሸም ክልኤ ዕንቱ፡ ሀንደገት 
ልቡ በደል እት አስራር ደሙ ደም 
ትዛሬ፡ ኦክስጂን እንዴ ትቀየረ ሻም 
ስለማዊት ልትመውን ለሀለ መስሉ 
ዐለ። አክለ እሊ ተየልል እሊ 
አትሓወረ ህዬ፡ “አነ ወድ ሐጎስ! 
“ዑር ይብለከ ወጽመም፡ ውዲትከ 
ምነ ለእግለ ትፈቴ ፈታይትከ 
ጀርበ” ትብለኒ ለዐለት ሉለ፡ እለ 
ለአዜ ራክበ ህሌኮተ” እት ልብል 
ፈቅደ ዐለ። 

ምሴ ልግበእ ወፈጅር ዘብጥ አባይ 
አክራናቱ እት ለሀድር አክለ ሰምዐ 
ህዬ፡ “እያሱ በዲሩ ክርን ከበሮ ህዳዩ 
ለልትጋረፍ ክርን ሀዲር አስለሐት 
አባይ እግል ልስመዕ ልትቀሰብ” 
እት ልብል እብ ቀዳሚት  በዐል 
ሻሙ ሉለ እት ልትዐስ እብ አከይ 
ብሶቱ ህዬ፡ ደሚሩ ልትበአሱ ዐለ።

ሐቴ ነሃር ሰለማዊት ምስሉ 
ትትሃጅክ እንዴ ዐለት አስክ ፈሲለተ 
እግል ተአቅብል እት ሳርሐ ምስል 
መደቲት እተ ቅባለ አካነ ከንደግ 
ብሬኑ ተሀጃከው። ፈጅራተ ሰኒ 
ለዘት ሻሞም እግል ለአዳውሮ እግል 
ትምጽኡ ክምሰልተ፡ ወእት ፈጅር 
ለእግሉ ናሰአት ምኑ ለዐለት ቅያር 
መላብሱ እግል ትሕጸብ ምዕጥን 
እግል ቲጊስ ክምሰልቱ ዳይለ 
ፈጅር ሓሪት አሰለቱ። ፈጅአት 
ለክፍ ሞርታር ምን ጀሀት ወያኔ 
ትሰመዐት፡፡ እምብል ልቦም አስክለ 
ምኑ ጋይሳም ለዐለው ከንደግ ብሬን 
እት ልትባደሮ አቅበለው። ስብሓን 
አላህ! እት ጌፍ ሞት ልትረክቡ 
በክት ክል ወክድ ክምሰል ብድሆ፡ 
ወፍንቱይ በክት ልትርኤከ። 
አርወሐቶም ዝምትት እት እንተ 
እንዴ እት ልሰዐው አቅበለው፡ ወለ 
ለክፍ ዐለ ሞርታር እተ አካንለ 
ምብጣሮ ክምሰል ሸወጠ፡ ለእቱ 
ዐለው ከንደግ ብሬን ጨበሉ ክሉ 
እት ረአሶም ትከዐ። ሰለማዊት እት 
ተዐንበልብል እት ረሓብ ልብ እያሱ 
ትገፍተአት፡፡ እግለ እግል ሞቶም 
ልኩፍ ለዐለ ሞርታር ክምሰል በዐል 
ውዳይ ሰኔተ ትረአየ፡ እብ ሰበቡ 
ለእግለ ትትካጀል ለዐለት ሕርገዐት 
በዐል ሻመ እያሱ እተ እብ ሰበቡ 
በክት ረክበት። እት አድሕድ ገብአት 
ሀደሚቶሆም። ለምስሎም ዐለው 
ክልኦት መድፈዐጂ እበ ሓለቶም 
ሰኒ እት ልትፈከሮ። “አስናይክም” 
እት ልቡሎም ህቶም ምስሎም 
ተሓቀፈው። እላመ ክምሰል ፍርሰት 
(በክት) እንዴ ወደወ ዕንታቶም 
እገለ እተ ምቀደመ ድፈዕ ሽጉር 
ለዐለ አልቃም እት ገንሖ እቡ፡ 
አልባቦም ለዘት ሻመት አትዳወረ። 

ላሊሀ ምሴት ለሀ፡ ክምሰል ክል 
ላሊ ቀደሜሀ ለሐልፈየ ላሊታት 
ወሐቆሀ ለመጸአየ እት እንተ እግለ 
ክልኦት ሰብ ሻማት ክምሰል ስኒን 

ጥሰት ልእንቤዕ ደሚር መሰትጥሰት ልእንቤዕ ደሚር መሰት
ወድኒን እት እንተ ሓለፈወ። ሐቆ 
ጽቤሕ ምድር ሰለማዊት ሐጺብ 
ልባስ እያሱ ሓስበት ሰበት ዐለት 
ገጸ ክምሰል ሐጽበት፡ አስክ ቃእድ 
ፈሲለተ እንዴ ቀንጸት፡
“ሰኒ ሚዩ ይ ዐርኮከባይ” ሐቆለ 

ቴሉ። እግል ትሕጸብ ምዕጥን እግል 
ቲጊስ እጃዘት ትሰአለቱ። ዐርኮከባይ 
እግለ ረያም ሻብላሁ እተ ክፉፉ 
እት ለውሽ፡ 
“መርሐበ ሰላም፡ እንቲ ከአፎ 

ትመዬኪ? እሊ ገጽኪ ህዬ፡ አፎ 
ክምእኒ ገብአ ሳክበት ይእንቲ ገብእ? 
ዋርድየት እት መጅሙዐትኩም 
ሑዳም ኢትሀሉ? ሚ ፋትየት 
ህሌኪ? ፍቲመ ሸባብ ኢኮን 
እንትም፡ ወፈቱኪ ቱ ወትፈቲ” እት 
ልብል ክመ ከበር ህለ እሉ፡ ሰአለየ።

ሰለማዊት እበ ሐሊብ መጢቅ 
መስል አፉታየ እት ተአትባርህ 
እግሉ፡ እብ ደሚረ ለዘት ሻማት እያሱ 
ትትፋቀድ ዐለት፡፡ እንዴ አትዋረሰት 
ህዬ፥ “ዐርኮከባይ እንተ ረአይ ብከ 
ገብእ፡ ሚ ሴርዳይ እንተ ኮንዶእ!? 
ወለትከ ሰላም ግድም ለህሌት እግለ 
አዜ ምንከ ኢትሰትረ፡፡ እት ሐንቴከ 
ሰበት ህሌት፡ አካን እምዬ ወአቡዬ 
እንተ ህሌከ እተ፡፡ እት ተማስ ሻማት 
ኣትየት ህሌኮ፡፡ ምን ረቢ ከልቄኒ 
እት ፉቱያም እንዴ እትሰሐቅ 
ዐልኮ፡ አዜ እት ልብዬ ሹዑር ሻም 
እያሱ ትሐደርኮ። ክምሰለ እግለ 
ትርኤኒ ህዬ፡ ስካብ ሑዱ ወብዝሑ 
ቅሳን ክልኤ ዕንቼ ትፈንተ። ስካብ 
ወአነ አድሕድ ምን ንትበሬ ሳምን 
እድውርት ህሌኮ፡፡ ዕርፍ ወራሐት 
አነ ወህተን እት ክልኦት ሞዳይ 
ትጋብአነ። እንተ ሰአልከ የምክን 
እግል ሀርጅ ወሰሓቅ ገብእ፡ አነ 
ላኪን እለ ትመስል ህሌት ሓለቼ 
ወለ እግለ ኢደገምኮ እከ ትርእየ 
ህሌከ እት አርወሐቼ” ቴሉ። 

ዐርኮከባይ ለእግሉ ለአሰር ዐለ 
ክፉፍ እዴሁ ምኑ እንዴ ኢበልስ፡ 
ምን መዳግም ሰለማዊት ገሮቡ 
ሸዕሊለት ረሐመት ዓርገቱ ምኑ 
እት እንተ፡ እብ ደሚሩ እግል ወያኔ 
ወለአከይ ስታቶም መክሩህ ረግመ። 
እንዴ አትለ ህዬ ክም እኒ ቤለየ፥ 
“ኣቤ! ሰላማዊት ወለቼ፡ እግል 

ትፍተይ ወትትፈተይ ሐቅኪ ቱ፡ 
ክምሰል ክሉ ወድ ሚን አደሚ፡ 
ዮም ወክድ ህዳይኩም ወሻማትክም 
ወሕጻይክም ቱ ለዐለ። ላኪን 
ክምሰለ እግለ ትርኢ ህሌኪ፡ 
መስኩበትነ ላለሕምርጎ፡ ሰኔትነ 
ለኢተአሰክቦም፡ መክረሃም ግዋሬ፡ 
ህዳይነ ወለውቀትነ እት መአከይ፡ 
ወዐማርነ እት ደማር፡ እግል ልቀይሮ 
ላሊ ወአምዕል ፍተን ወአከይድስ 
ላልሐብኮ ሰበት ረከብነ መስከብነ 
ክደን ገብአ፡ ወጎማትነ ትጨዌት። 
ውሉድ ወዋልዳይ ምስል እንዴ 
ትገሰው እብ መስተቅበል ፈጅር 
እግል ኢልሕሰቦ ሽባብ እት ጅላብ 
ሀለዮት ወጠን ገብአነ። ለእግለ 
ሐዜከ ወትሸነሀከ ሐቆ እግለ እግል 

ትዴ ኢቀደርከ ሽንሂትከ ወእንተ 
በበይንክም ህሌኩም በሀለት ቱ። 
እለ ሐቆ ገብአት ለአማን ሰብር 
እግል ቲደይ እትፋኔኪ፡ በዐል ሰብር 
ዕዉት ቱ! ወመቅጠን እግል ቲደይ 
እመክረኪ በዐል ሻማት ገበዩ አስቡር 
ተ፡ ወተየልሉ ሕቡሉክ፡፡ ሰዳይቼ 
ህዬ፡ እግልኪ ወእግል እያሱ እት 
ምራድክም ምንዲ ተአበጽሕ እብ 
ቅደረቼ እግልክም ሰዳይት ለእቤለ 
ይእምሕከ ምንክም” ሐቆለ ቤለየ። 
ለክፍ አስለሐት ሰበት ትሰምዐ 
እተ እትመቀደሙ በጥሮ ለዐለው 
ክንደግ ምስሎም አተው። 

ትዕግስቲ ፈሲለተ በነ ሰበት 
ገብአት እት ፈሲለት ሰለማዊት 
እንዴ መጸአት፡ አስክለ ህተ ምስል 
ዐርኮከባይ ትበጥር እቱ ለዐለት 
ወክድ ተአቀምቶም ዐለት። እለ 
ነሃር እለ ንዛም ወያኔ እብ ጀብሀት 
መርብ ሴቲት ወእብ ፍንቱይ 
እብ ጀብሀት እግሪ መእከል ጸሮነ 
ሐርብ ህሩስ ሰበት ዐለ፡ ምን 
ደፋዓት ዛልአንበሰ ራድኢት እግል 
ኢትትምጸእ ለፈጅር ጽብሕ ምድር 

አንበተዩ ራጅማት አስለሐት ክቡድ 
አስክ ላሊ ሓሪት ተዐይር እንዴ 
ኢለአትካርም ለሽብሃት ሸማሉ ባሩድ 
ወደዩ። አርድ ወሰመ እት ጀብሀት 
ዛልአንበሰ እንጮጭሓይ ጸሓይ 
እንዴ ኢልትርኤ፡ ሰፍጥ አመቅረብ 
ተለው ወደ። ብለዕ ኢኮን ወስታይ 
ረአይ ኢኮን ወአኖካይ እብ ዕሳስ 
አስለሐት ክሉ ለድዋር ጨበል ርንቦ 
ገብአ። ሰለማዊት እለ አምዕል እለ 
ጊሰት ምዕጥን ኢረክበት ወበክት 
ሽበት እያሱ፡ ክልኤ ዕንተ እግለ 
ምስል እያሱ ትትሃጀክ እቱ ለዐለት 
ከንደግ በክት አተቅባል እግል ለሀበ 
እት ተአጀብሽሐዋኒትመ ክምሰል 
ባብ ፈረጅ ትትርኤ። ልበ ምስሉ 
እት ለዐርግ ወልትከሬ እብ ኢምራደ 
ሀያይ ወዴት ክሰብር ደቅበት።

እያሱ ህዬ፡ እምበል መትሀጋኑ ምን 
ገብእ ደለዩ እት ሚ ሓለት ክምሰል 
ዐለ!? ምሴት ቀዳሚት ሰለማዊት ምኑ 

አስክ ስርየተ ክምሰል ጌሰት፡ ስርየት 
እያሱ “ትከማከሞ” ላልብል ሻፍግ 
አማውር ህቱ ዔረየ። ክል ዎሮት 
ከማን ወገለብ እንዴ ኢልትወለብ 
ዝናሩ እንዴ ሰደ ብርንቶ ገብአ 
እግለ ሻፍግ ወምህለት ለኢለሀይብ 
አማውር ዐስከሪ ልለቤ። 

ቃእድ ስርየት ከረ እያሱ ወዲ 
ክብሮም እተ መቀደመ ስርየት 
እንዴ በጥረ፡ 
“ከበገ! ክሊነ ምን ድፈዕ 

ትከማከምነ ማሚ? ጽዋርነ ምን 
እብረት አስክ መድፌዕ ንጋንሑ። 
ብራሾ፡ ቀናብል ክፉፍ፡ መናዱቅ፡ 
ጥለግ፡ ክምሰልሁመ መስተይነ፡ 
ወጋራነ” ሐቆለ ቤለ፡ እንዴ አትለ፡ 
“ሕሙም እግል ኢለሀሌ?” ትሰለ 
አዜመ ወድ ክብሮም።

ወዲ ክብሮም መደቲት ሐቆለ 
ጸንሐ፡ እግለ ሰለስ ቃደትለ ፈሳይል 
ትጣወዮም። ክልኦት ነፈር በዲር 
እት ካልእ መዐረከት ዝቡጣም 
ለዐለው፡ ኖሶም እንዴ ኢነቅሞ 
ለቃደተ ፈሳይሎም “ ተክሌ ወድ 

እስማዒል እብለ ፍገሮ” ትበሀለው።

ወዲ ክብሮም እግለ ጋሸ ክፉፉ 
እት ሰድድ፡ 
“ሕሙም አለብነ ትበው?”  እት 

ልብል ትሰአለዮም። 
“አይወ” ላልብል በሊስ እብ ክርን 

ድህርት ትሰመዐት።
እያሱ እሊ እት ልትበሀል፡ ህቱ 

እት ሸንጠት ብሬኑ ለአምሀድን 
ምንመ ዐለ፡ 
“እግል ሰለማዊት እት ሰላመት 

እንዴ እበለ፡ እግል እምጸእ ገብእ?” 
ለልብል ሾሸረት ደሚር ትሶረነት 
እቱ ወሐሬ እብ ሚ ልብሉከ ናይ 
በዐል እዲነ ትም ቤለ ምኖም። እሊ 
አማውር እሊ አክል አሕድ ሳዐት 
8፥00 ናይ ምሴት ማጽእ ለዐለ። 
ስርየት ከረ ዐርኮከባይ 

ወስለማዊትመ እግለ ካልአይት 
ስርየት ወዲ ክብሮም ለዐለው እቱ 
ድፈዕ እግል ልጽበጦ እንዴ ትበሀለ 

ክምነ በዲር ልትመየው እቱ ለዐለው 
ሰዋትር እግል ለትመጠጠው 
አማውር መጽአዮም።
እሊ ተየልል እሊ ዐርኮከባይ 

ወቃደት መጃምዑ አምራሙ እት 
እንቶም ሙያም ዐለው። ላመ 
ኢትከይን መስንየት አማነ ላተ 
ትዕግስቲ ካልአይት ሰርየት ከረ 
እያሱ ለዐለው እተ ፍግረተ ምን 
ድፈዕ አምረተ ዐለት፡፡ እብ ደሚረ 
ህዬ እት መሻቀላት ካርሀ ሰበት 
ዐለ፡ ክሉ ለተየልል፡ መስንየተ 
ሰለማዊት ሰመዐቱ ምንዲ ትገብእ 
ደሐን ወሰላመት አርወሐተ እንዴ 
ኢትደሌ፡ እብ እያሱ መሻቀላተ 
ክምሰል ልትመክረህ ኢበደ ምነ 
ከእበ ትም ሐሬት ምነ።

ሰለማዊት እብ ከያለ ዶልተ 
ከደብር ዎሮት፡ ወሻባይት ሐቴ እት 
ፈግር፡ እያሱ ምስል ሐይሊሆም 
ብሬኑ እንዴ ትሆገለ ምን ድፈዕ 
እት አምበስተ ገለበ ተዐደው ወሐር 
እብ ምግኦ እብ ክኒን ቅኒቶ አስከለ 
ኢትሀምድ እሳት ክምሰል ሞጅ 
በሐር ትዖፌ እተ ለዐለት እግሪ 
መኸል፡ አሕድ እት ልትባደሮ 
ሄበቢት ገብአው። እግል ሰለስ 
ወአርበዕ ላሊ ወአምዕል እሳት ስገ 
ወድ ሚን አደሚ እት ትትገረር፡ 
ወያኔ አዳም እት ደግል እተ፡ 
ፍራስ ኤርትሪዪን ህዬ እግል ዲመ 
ላልትዘከር ታእሪክ ሸቁ እተ ለዐለው 
መዐረከት እት እንተ ዐለት።
 
እያሱ ክምሰል ክል በጼሕ 

መንደላይ እት ዕምር ሸባቡ 
ላልተምነየ፡ ለእግል ዲመ ሔማሁ 
ትግበእ ልተምነየ ለዐለ ሰለማዊት 
እንዴ ኢልትረሰዕ፡ እግለ ምን ቅባል 
እብ ክርን መዳፌዕ ወባነ አስለሐት 
ምን ረዪም ታበዐ ለዐለ መዐረከት 
እበ እንዴ ኢልብህጅ አጊድ እተ 
እንዴ ሻረከ፡ ለእግለ ፈቴ ሰለማዊት 
እት ዕሉብ ፈጋይር እግል ልብጸሕቱ 
ልተምነ ለዐለ። 

ጽብሕ ምድር ሰለማዊት ምስል 
ቃእድ ፈሲለተ ለዐለ ዐርኮከባይ 
እብ መስጢር ልበ እት ዳግም 
እግሉ፡ ለወክድ ለሀይ እያሱ 
እተ እት ጀብሀት እግሪ መእከል 
ልትሓረቦ ለዐለው ፍራስ ምስሎም 
እንዴ ትሓበረ፡ ዕን ገለቡ እግል 
ትንሽን (ሬሸኖት) እት ጨቅመ፡ 
መሽሀዲቶ እዴ ማኑ እግል ዝናድ 
ብሬኑ እት ልስሕብ እበ፡ እግል ጄሽ 
ዌረት ክምሰል ጠፍ  ለአትዋዲቆም 
ዐለ። እበለ ህዬ፡ ሐርብ ዌረት 
ፍሬሁ ጨበል ርምቦ፡ እግል ልግበእ፡ 
ወፍገሪቱ ክጅላን ወከሳር አዳም 
ወንዋት እንዴ ገብአ፡ እዲነ እብ 
ግዲደ እብ መዐፈይት ተልፍዝዮናት 
እት ተዐፍዩ፡ (ያለ ብልዐፎ!!) አበለ።
 
ተየልለ ሐርብ ለሀይ ህዬ፡ እት 

ተእርክ ዐጃይብ ፍርስነት ሜሔርበት 
ፍራስ ቅዋት ድፈዕ ኤረትርየ እብ 
ፍንቱይ ሕፉዝ እት ዐጃይቦታት 
አግማም ኤርትሪያይ መዋጥን 
እኩብ ህለ።



እንዴ ወደውቱ ዋልዴነ ለረበውነ። 
ክልነ ህዬ ሰለስ ሐው ሕነ ዎሮ 
ሕጻን ወክልኤ ወለት። ሰበት እሊ 
ወክድ ሰበት ብነ ሰልፍ እግል ሕሰት 
እንግሊዝ ወሕሳብ ለዐበ ወክድ 
ነሀይብ ወብዕድመ ክመ ለልአትሐዝዩ 
ወክድ እት ነሀይብ እንዛክር” ትብል። 
እሞም ህዬ ምን ኬን ሽቅል ቤት ዲብ 
ሽቅል ድዃን ሰበት ትትፈረር ዲበ 
ተርፈ ወክዶም እሞም ክም ሰዱ 
ደረሳይት ማርተ ትወዴሕ። 
ክም መስል ዲብ እሊ እግል 

ትብጸሕ ዲብ መድረሰት አካኖም 
ዐባይተ ለትብሎም ህዬ መምህር 
ናትናኤል ናይ ፊዚክስ ወመህምር 
አብርሃም ናይ ሕሳብ ቶም። “እሎም 
መምህራን እሎም ወለ ዲብ ፈስል 
እምበል ሸቀላት እግል እሽቄ 
ለአግቡይ አድረሶቶም ወጅህዶም 
ሰኒ ሰበት ቱ፡ አካኖም ምስተወ እግል 
እብጸሕ ዛይደት እቼ ተ” ትብል።
ደረሳይት ኤልሳ ሺሻይ ዲብ 

ዐዲ ዃለ ሰነት 2007 ትወለደት። 
መአንብታይት ህዬ ዲብ መድረሰት 
ዐዲዃለ ሳልሳይ ደረጀት እት ፈግር 
አትመመት። ምኑ ዲብ ምግባይ 
ደረጀት መድረሰት ራህወ አቴት ዲብ 
እሊመ ክም ሳልሳይ ደረጀት እት 
ፈግር መድረሰተ እንዴ አትመመት 
እምትሓን ጀነራል እንዴ ሻረከት ዲብ 
ካልኣይ ደረጀት መድረሰት ዐዲዃለ 

ሐልፈት ወዲብ እሊመ ነቲጀተ ሰኔት 
እት ሰጅል ዲብ 11 ፈስል ዕሉም 
ነስእ ህሌት። 
ፈዳቢት እግል ትግባእ ለሰደየ 

ምንቱ ክም እንቤለ፦ “እምዬ ተ 
ህተ መድረሰት ዲብ ሳብዓይ ፈስል 
አብጠረ፡ት አነ ህዬ ክምሰልሀ እግል 
ይእግባእ እግል እፈድብ ክልዶል 
ጅህድ ሰበት ትወዴ ዲብዬ፡ አናመ 
ፈዳቢት እግል እግባእ ቀደርኮ። እሊ 
እብል እት ህሌኮ እብ መድረሰት 
ፈዳብያም አዳም ዶል ትርኤ እምዬ 
ክምሰልሆም እግል እግባእ ወእንዴ 
ፈደብኮ እግል ትርኤኒቱ ክልዶል 

ሕሳበ ወሕልመ፡ እሊቱ ህዬ እግልዬ 
ጾር ለለአረፈዐኒ። 
አግቡይ ሕፍዝ ለእግሉ ትወዴ ክም 

ትሰአልናሀ፦ “አነ ብዙሕ ሕፍዝ 
ይእወዴኒ ሒለቼ ዲበ ሙደርስ እንዴ 
ለአደርስ መታበዐት ወሰኒ እንዴ ወዴከ 
ፍህመት ወጽብጠት ሌጣተ። ምስለ 
ህዬ ለዲብ መድረሰት ለደረስክዉ ቤት 
እንዴ ግስኮ ሽወየ እግሉ እደጋግም 
ምኑ ወኬን ለእትነፋዕ እቡ አግቡይ 
ኢህላኒ” ትብል። ህተ ለትፈትየ 
ሕሰት ህዬ ኪሚስትሪ ተ እግልሚ 
ትፈትየ እት ሸርሕ ህዬ፦ “አቃርብዬ 
እብ ኪማእያት ለአትመመው ሰበት 
ህለው አናመ ክምሰልሆም እግል 
እግባእ ሰበት ሐዜቱ” ትብል። 
ዲብ ሙስተቅበል ህዬ መምህር እበ 

ለትፈትዩ መጃል እግል ትግባእቱ 
ለትተምኔ።

ኖቨምበር 2007 ዲብ ዐዲ ዃለ 
ትወለደ ወዐበ። መአንብታይት 
ወምግባይት ደረጀት ዲብ ዐዲዃለ 
መድረሰት ሰመሞ ደርሰ ዲብ ጀነራል 
ህዬ 89.8 አምጽአ። አዜ ካልኣይ 
ደረጀት ዲብ መድረሰት ካልኣይ 
ደረጀት ዐዲዃለ 11 ፈስል ዕሉም 
ደርስ ህለ። ዲብ 9ይ ፈስል ሳልሳይ 
ደረጀት ፈግረ ዲብ 10ይ ህዬ ምስል 
ካልአዩ ካልኣይ ወሳልሳይ እንዴ 
ገብአ ተዐወተው። ዲብ ብጋሰት 
ብዙሕ ዲብ ጃኢዘት ባጽሕ ምንመ 
የዐለ፡ ምን ምግባይ ደረጀት ላኪን 
አስክ እለ ጃእዘት እንዴ ነስእቱ 
ለአተላሌ ለህለ። እሊ ህዬ ተእሲር 
ናይ ዋልዳዩ ክምቱ ሸርሕ። ዋልዳዩ 
ሰለሙን “አነ አዜቱ ሰዳይት ለእወዴ 
እግልከ እንዲኢኮን ዲብ ሙስተቅበል 
ክልዶል ምንዬ እግል ትጸበር አለብካኒ 
ሒለትከ ዲብ አክትበት ፈተሾት 
ወምን ሙደርስከ ለልትሀየበከ ሓብሬ 
አከቦት ወራጀዖትቱ ለልአነጀሐከ” 
እት ልብል ገምዩ ክም ዐለ ለሓኬ።
ኢሚሎስ ሰለሙን እብ ዝያድ 

ለልአደሜዕ እቱ ብዙሕ ሽቅል ምንመ 

ትነስእ አተላሌት። ምግባይ ደረጀት 
ዲብ መድረሰት ማይ ላፎ ተዐዴት። 
ምን 6ይ አስክ 8ይ ህዬ ናይ ዩኒት 
ጃእዘት እት ነስእ አትመመት። ዲብ 
ጀነራል ህዬ 90.8 እንዴ አምጽአት 
ዲብ ካልኣይ ደረጀት ሐልፈት ወዲብ 
መድረሰት ካልኣይት ደረጀት ዐዲ 
ዃለ እንዴ አቴት ዲብ 9ይ ህዬ 
እብ 94 ኑቅጠት አወላይት፡ ዲብ 
10ይ እብ 95 ኑቅጠት አወላይት 
እንዴ ገብአት ሐልፈት ወእብ ሰኒ 
ተአተላሌ ህሌት።
እለ ነቲጀት እለ እግል ትሰጅል 

ለወዴቱ ጅህድ እት ሸርሕ፦ 
“ሰልፍ ክእኒ እግል እግባእ ለሰዴተኒ 
ዋልዳይቼ አሰይደ አስመረት ኢያቤ 
ሐምድ። እግልሚ ሰልፍ መድረሰት 
አነብት እንዴ ህሌኮ መድረሰት 
እፈቴ የዐልኮኒ። እምዬ ላኪን ዲብ 
መድረሰት እንዴ ወዐልኮ ክም 
አቅበልኮ ሚ ደረሰኪ ሚ ወዴኪ 
እንዴ ትቤ ኩሉ ለእደርሱ ለወዐልኮ 
ትርእዩ ወትፈትሹ፡ ወእብ ፈድለ 
ለአብየ ለዐልኮ መድረሰት እንዴ 
እፈትየ ግስኮ። ዲበ አወላይት ሰነት 
ህዬ 5ይ ፈገርኮ። እግልሚ 5ይት 
ፈግሪ አሆ አወላይት ኢፈገርኪ 
አዜ ጃኢዘት ኢትትሀየኒ፡ አወላይት 
ፈገርኪ ምንገብእ ሌጣቱ ጃኢዘት 
እግል ትትሀየቢ ለትቀድሪ ቤለተኒ። 
በጋ ጃኢዘት እግል እንሳእ ሚ እግል 
ኢዴ ህለ እዬ እቤለ ወህተ “ለደረስክዩ 
እንዴ መጽአኪ እግል ትድጌሙ ህለ 
እግልኪ ወመምህር እንዴ ለአደርስ 
ትም እንዴ ትበይ እግል ትስምዒ 
ህለ እግልኪ” ቤለተኒ። ሐቆ እለ 
ዲብ ካልኣይ ፈስል 1ይት ፈገርኮ 
ወጃኢዘት ነስአኮ። አቡዬ ህዬ ዲብለ 
መጽእ እቱ ወክድ ምነ ለልአደርስ 
እቱ ለዐለ መዳርስ ማይ ምኔ ወዓረዘ 
አክለ መጽአ ለአፍህመኒ ዐለ።
ወክድ ከአፎ ተአስተፊድ ምኑ 

እት ወደሕ ህዬ ደረሳይት ማርተ 
ሀብቶም፦ “ዲብ ቤት ብዙሕ 
ለልአትዕብ ሽቅል አለብዬኒ። እግልሚ 
ነአይሽ ሐውዬ ህለው ምስል እብ 
ሕበርቱ ሕጻን ወወለት እምበል 
ፈናታይ፡ ሕጻን ለሸቅዩ ወለት ሸቅዩ 
ወወለት ለትሸቅዩ ሕጻን ክም ሸቅዩ 

ሳልሕ ገመዐማርዐማርዐማር

ፈዳብያም ሙደርሲን ወዋልዴን፡ ሙስተቅበል ደረሳይ ለሐድዶፈዳብያም ሙደርሲን ወዋልዴን፡ ሙስተቅበል ደረሳይ ለሐድዶ

ደረሳይ ሰለሙን ፍቅሬማርያም 
ምን ምዴርየት ዐዲ ዃለ ደረሰይ 
11 ፈስል ዕሉም መድረሰት ካልኣይ 
ደረጀት ዐዲዃለ፡ እት ሰነት 2006 
ማዮ ትወለደ። ምን ሰልፍ ዲብ 
መድረሰት እህትማም ክም ዐለ እግሉ 
ወብዙሕ ዛክር ክም ዐለ ዝያድ ህዬ 
ዲብ እሊ ወክድ እሊ ምን 9ይ አክስ 
11 ፈስል ለህለ ምነ ለዐለዩ ዝያድ 
ወሰከ ዲቡ። ምን ሳብዓይ ፈስል ህዬ 
ጃኢዘት እት ነስእ ለአተላሌ ህለ። 
መአንብታይት ደረጀት ህዬ ዲብ 
መድረሰት ሰመሞ፡ ምግባይ ደረጀት 
ማይ ላፎ ወአዜ ካልኣይ ደረጀት ዲብ 
መድረሰት ካልኣይ ደረጀት ዐዲ ዃለ 
ለአተላሌ ህለ።
አግቡይ ዛከሮት ከአፎ ልትነፋዕ ክም 

ሰአልናሁ፦ “ለእትነፋዕ አቡ አግቡይ 
ሕፍዝ፡ ክቡድ አግቡይ ዛከሮት እንዴ 
ኢገብእ፡ ነቲጀት እንዴ ጨመምኮቱ 
ለእዛክር። እብ ፍንቱይ ህዬ ሕኔት 
በይንዬ እንዴ ገብአኮ እዛክር፡ ብዕዳም 
ምስሎም እንዴ እትፋሀም ዶል እዛክር 
ዝያድ ልትፋህመኒ ወእጸብጥ። እግል 
ደረሰ ህዬ እሊ አግቡይ መጃምዕ እንዴ 
ትካፈልከ ለገብእ ዛከሮት ሰኒ ሰበት 
ቱ ነቲጀቱ ዓባዪ ክምተ እግል አክድ 
እሎም እፈቴ። እግልሚ እብ ሕበር 
ናቅሽ እት ህሌከ እግል ለአፍህሙከ 
ወተአፍህም ጅህድ ሰበት ትወዴ ህዬ 
ዝያድ እንዴ ተአምር ወትፍህም 
እግል ቲጊስ ሰዴከ” ልብል።
ዶር ዋልዴኑ ፈዳብ ደረሳይ እግል 

ልግባእ ከአፎ ክም ሰድዎ እት ሸርሕ፦ 
“ዶር ዋልዴን ዲብ መድረሰት አካነ 
ሰኒ ምህምተ። ዐጄ ህዬ እግልዬ 
ብዝሕት ሰዳይት ቶም ለወዱ 
እግልዬ። አቡዬ ህለ እምዬ ህሌት 
ወለ አብዕብዬ፡ አቦቼ ህለው ህቶም 
ህዬ ኩሎም ብዝሕት ሰዳይት ቶም 
ለወዱ እግልዬ። አቡዬ እግል ኖሱ 
መምህር ሰበት ገብአ አሰር መሳኒት 
ባድያም እግል ይእብዴ ክልዶል 
ምስል መን ከም እገይስ መታበዐት ቱ 
ለወዴ እግልዬ። አነ ህዬ ብክር እግል 
ዋልዴንዬ አነ፡ አሰርዬ ለህለው ሐውዬ 
ለዎሮ ዲብ ምህነት እህትማም ለቡ 
ወለብዕዳም ንኣይሽቶም ነቲጀቶም 
ምን አዜ ወሐር ለትትርኤ ተ።
ደረሳይት ማርተ ሀብቶም ትትበሀል 

ዲብ ወሬሕ 11-2008 ዲብ መዲነት 
ዐዲዃለ ትወለደት ወዐቤት። አቡሀ 
ህዬ መምህር ሰበትቱ ምን ንእሻቱ 
ዲብ ተዕሊም እህትማም እንዴ ወዴ 
ለቀንጸት። ወለት 6 ሰነት እንዴ 
ህሌት ህዬ ዲብ መአንብታይት 
መድረሰት ዐዲዃለ አወላይ ፈስል 
አሰብዴት። ምን 2ይ አስክ 5ይ 
ህዬ ምን አወላይ አስክ ካልኣይ 
ደረጀት ጃኢዘት ናይ መድረሰት 
እብ ካምለ ምነ ለህለው ስነነ እንዴ 

ደረሳይ ሰለሙን ፊቅረማርያምደረሳይ ሰለሙን ፊቅረማርያም

ደረሳይ ኢሚሎስ ሰለሙንደረሳይ ኢሚሎስ ሰለሙን

ደረሳይት ማርታ ሃብቶምደረሳይት ማርታ ሃብቶም

ደረሳይት ኤልዛ ሺሻይደረሳይት ኤልዛ ሺሻይ

እተ ሐልፈ ቀይም አስክ አቅሊም ግብለት ምዴርየት ዐዲዃለ እንዴ 
ተሐረክነ ሓለት ደረሰ መድረሰት ካልኣይ ደረጀት ዐዲዃለ ሚ ትመስል 
ህሌት ክም ሰአልነ፡ አርባዕ ፈዳብያም ደረሰ እግል ነአትሃጌ ሐብሬ 
ረከብነ። ከምስለ ደረሰ ለወዴሁ ህድግ እሊ ለተሌቱ፡ ቅራአት በኪተት።

ሙሰውር፦ አቤል በረኸት

መልክ ዝያድ ላኪን እምበል ተዕሊም 
ኩሉ ክም ኢልትበጸሕቱ ለሸርሕ። 
ከሚቱ ለብዙሕ ትሸቄ ዲቡ እግል 
ኒበሉ ምነ ሂጋሁ ገበይ ረከብነ ህቱ፦ 
“ኤለክትሪካል እንጅነሪን እብ ዝያድ 
ዲቡ እትሐረክ። ዲብ ምህዞ ወስናዐት 
ህዬ እሻርክ። መምህርዬ ናትናኤል 
ህዬ እግለ ለእሸቅዩ ለሰዴኒ ዲብ 
መክተባት ለህለ አክትበት ለአስእለኒ 
ወእግሉ እንዴ ርኤኮ ህዬ ዲብ ቤቼ 
ኩሉ እጀራርብ። እሊ ምን 6ይ ፈስል 
ናይ ባትሪ እንዴ ሸቄኩም ምጽኡ 
ክም ትበሀልነ ምነ ምስልየ ለዐለው 
ከአፎቱ ሰልቢ ወእጃቢ ምኑ ክም 
ነስአኮ ለትፈናተ ምን ለትለከፈ ረዋዲ 
ወብዕድ ዲናሞታት እት አካክብ 
ወዲብ እወስክ እቱ ዲብ እሊ ወክድ 
እሊ ለሸቄክዉ ራድዮ  ኤፍኤም 
ናይ ኤረትርየ ወብዕድ ለተመጽእ፡ 
ካልኣይት ህዬ ላምባዲነ (በጣርየት) 
ወአግቡይ ሽቅለ ለልርኤ መምርሕ፡ 
እለ እግል እሽቄ ለሐሰብኮቡ ዲብ 
እለ ምዴርየትነ እብ ፍንቱይ ህዬ ዲበ 
ረዪም ባካት ናይ መብረሀት መሻክል 
ሰበት ህለ እግሉ እግል አርሀዮቱ። 
እሊ ባትሪ እሊ ቻርጅ ኖስኖሱ 
ለወዴቱ። አስክ እለ ህዬ ለትፈናተ 6 
ምህዞታት ሻቂ ህሌኮ” ልብል። እብ 
ተርተረት ህዬ፡ 1.ራድዮ ኤፍኤም 2. 
ላምባዲነ መብረሃት ለትሀይብ ወእብ 
ኖስኖሰ ቻርጅ ለትወዴ 3. ሮቦት 
እግል አካናት ሻሂ ክም እስትቅባል 
ለከድም ወለ ተርፈ ህዬ ለዐለ እግሉ 
ዲብ ጠወሮት ልትነፋዕ እቡ ለህለ 
ንኣይሽ ንኣይሽ ቱ ልብል። 
ዲብ ሙስተቅበል ለህለ እግሉ 

በራምጅ “መቶር እንቡት ህሌኮ 
ወደረጀት ሰር ባጽሕ ህሌኮ እብ 
ሐቴ ዲናሞ እንዴ ወዴኮ ከህረበት 
ለትሀይብ ተ። ካልኣይት ዲብ ተሚም 
ለህሌት ህዬ ናይ ዕጨይ ወሐጺን 
መቅረጪት ተ” ልብል። ሰበት እሊ 
መምህር ወዋልዴን ፈዳብያም፡ ገበይ 
ሙስተቅበል ደረሳይ ለልሐድዶ 
ክም ቶም ኩሎም እሎም ለአትሃጌነ 
ፈዳብያም ደረሰ ለልአኩደ አማን ተ።

መሐመድ እድሪስ

ድጌ ሰውረትድጌ ሰውረት
• መፈወድየት 
መዋሰላት

 ቅዋት ሸዕብየ ዲበ ሐርብ 
ዐሳባት ለአትጋይስ እቱ ለዐለ 
ናይ ሰልፍ መርሐለት ግድለ፡ 
ምሔርበት ለኬደዉ ምድር 
አሰሮም እግል ኢልትአመር እንዴ 
ለአትማሱሉ ወለአትባድዉ ልሄሮ 
ዐለው። ለመርሐለት ለሀ እንዴ 
ተሐለፈት ጀብሀት ሸዕብየት ዲብ 
ሳሕል ድጌ ሳብት ሐቆለ አሰሰ፡ 
እብ መቅደረት አዳም ወንዋት 
እት ልትቀደም ክምሰል ጌሰ፡ 
አተወሮት መዋሰላት ሰኒ ምህም 
ገብአ። እግል ተጠውር መዋሰላት 
አግደ ላተ ብንየት ትሕትየት ህዬ 
ሽቅየት አግቡይ ተ። ክምሰል 
ቀደም እለ ለትሸርሐ፡ ሐቆ 
1975 ምን ወአስክ ዲብ ቀበት 
ሳሕል  ወሶዳን፡ እተ ክምሰልሁ 
ህዬ፡ ምን ሳሕል አስክ ሰሜናዊ 
ባሕሪ ለነስእ አግቡይ ሰበት ትሸቀ፡ 
ለዴሽ ሸዐቢ እግል ሰልፍ ዶል 
ለሰልበየን ሰለስ ዐረብየት እብሊ 
አግቡይ እሊ መምተለካት እግል 
ልጎርተ አንበተየ። አሳስ ተጠውር 
መዋሰላት ጀብሀት ሸዕብየት 
ለምን አባይ ልትሰለብ ለዐለ 
መምተለካት ቱ። እተ ናይ ሰልፍ 
መርሐለት ጠለብ ወብዝሔ መካይ 
አክልሕድ ሰበት ይዐለ፡ ለበዝሐት 
ሐረከት ዴሽ እብ እገር ዐለት። 
ሴፈ ወጽዋር ዲብ ደኒክ መጽዕን 
ዶር ዐቢ ዐለ እግሉ። አክለ ሀነነ 
ምን አባይ ልትስለብ ለዐለ ዐረባት 
ወመምተለካት እት ዘይድ ሰበት 
ጌሰ፡ ወራታት መዋሰላት ጀብሀት 
ሸዕብየት እት ፈዬሕ ጌሰ። እሊ 
ክእነ እት እንቱ ምስል ተጠውር 
መዋሰላት ለመጽእ መታክልመ 
ህለ። እሊ ህዬ ክምሰል ተቅዪር 
ቅጠዕ፡ ፔትሮል፡ ጋራጅ ወእሉ 
ለመስል ሸምል። ሰበት እሊ 
አፍይሖት ጋራጃት ወወርሻት 
አውለውየት ተሀየበዩ። አንፋር 
ጋራጅ ዲብ ጅወት አባይ እንዴ 
ለአቱ ለከርብየ ወለነደየ ዐረባት 
እንዴ ፈርተከው ቅያር ቅጠዕ 
እግል ልርከቦ ላሊ ወአምዕል እት 
ልትጻገሞ ጋራጃት አሰሰው። እብ 
ሑድ ሑድ ህዬ ናይ ሰንዖት 
ወአስነዮት መቅደረት ዲብ ትጠወር 
ጌሰት። ዐረባት አክለ በዝሐ ህዬ 
አግዐዞት ዴሽ ወመምተለካት ዲብ 
ልትወቀል ጌሰ። ምስል ብዝሔ 
ዐረባት ወሐረከት አሽቃል እምበለ 
ሳብት ጋራጃት፡ መተሐርካይ 
ጋራጃት ወመራክዝ ፊራሮታት 
ዐረባት ዲብለ ትፈናተ አክናት 
ተአሰሰ።  ብንየት ዲፖታት 
ፔትሮል ወአካናት ተውዜዕ አክለ 
ሀነነ እት ልትተወር ጌሰ። ወርሻት 
እንዴ ሸቄከ ክልዶል ለልአትሐዜ 
ሓጃት ክምሰል ከረ ከፈር ወሕጃር 
እግል ልሽቅየት ልትጀረብ ዐለ።
ቀድም እንስሓብ ደገጊት ብዞሕ 

ወመዳይን ዲብ ሐንቴ መራቀበት 

5ይ ክፋል

ጀብሀት ሸዕብየት ኣቲ ሰበት 
ዐለ፡ መዋሰላት እግል አደቀቦት 
ለትፈናተ ክጡጥ ፍቶሕ ዐለ። ሐቆ 
እንስሓብ ላኪን እግል ለአተላሌ 
ኢቀድረ። ምናተ፡ ለተንዚም ዲብ 
እስትራተጅያይ ህጁም እንዴ 
ተዐደ አካናት ብዞሕ ዲብ ሐንቴ 
መራቀበቱ ክምሰል ኣተ መዋሰላት 
ገቢል ምን ሐዲስ ሐሶሰ።  ሸዐብ 
ህዬ ዲብ ሕሩር ምድር ምግባይት 
ክድመት ለረክብ እቱ በክት 
ትከለቀ እግሉ።
ሰውረት እርትርየ ምን 1960ታት 

እንዴ አንበተት ጽዋር ወሴፈ እብ 
በሐር ተአትግዕዝ ዐለት። ክምሰል 
አተላልይ ናይ እሊ ህዬ፡ ጀብሀት 
ሸዕብየት ዲብ 1979 እግል 
መዋሰላት በሐር እብ ደረጀት 
ፈሬዕ እንዴ አሰሰት፡ ወራታቱ 
ክምሰል ልትደቀብ እንዴ ወዴት 
ምን ወአስክ እግል ሕሩር ወሽብህ 
ሕሩር አካናት ለልአትራክብ 
ወምሔርበት ለልአትጋዕዝ፡ እተ 
ክምሰልሁመ ሴፈ፡ ስራይ፡ ፔትሮል 
ወብዕድ መምተለካት ለጎርት 
ወራታት ልትጋየስ ዐለ። 

• መፈድየት ሴፈ
ቅዋት ሸዕብየ ዲብ መርሐለት 

ሰልፍ ናይ ንዳሉ፡ እምበለ ዲብ 
እደይ ውሕዳት ለልትረፈዕ ሴፈ፡ 
ብዕድ ሴመ ለኢትረከብ እቱ ናይ 

ፈለል ወቅት ሓለፈ። ህጁማት 
ጀብሀት ተሕሪር ወአቶብየ 
እንዴ አፍሸለ ዲብ ገረግር-ሶዳን 
መዐስከር ክምሰል አሰሰ ህዬ፡ 
እግል እቅትሳድ ናይለ ተንዚም 
ለልአትመቃሬሕ ፈሬዕ አሰሰ። 
እብ ገበይ ናይለ ዲብ ቅሮረ እንዴ 
ገብአ ጽዋር ወሴፈ ለአትመቃሬሕ 
ለዐለ ወኪል ህዬ፡ ሙነት ወብዕድ 
ለልአትሐዜ ሓጃት እብ እንሰ 
አስክ ሜዳን እግል ልትደነክ 
አንበተ። እግለ መጽአት ሙነት 
እንዴ ትከበተ ለካፍል ፈሬዕ 
ተውዜዕ ሙነት፡ ብዳዐት ለታቤዕ 
ፈሬዕ ዝቤ ሸክል እግል ልጽበጦ 
አንበተው። እግል ክል ፈሬዕ እብ 
አሳስ ዐደድ አዳም መሳርፍ እንዴ 
የመመ፡ እግል ክልኤ አው ሰለስ 
አምዕል ለልአጸኔሕ መሳርፍ እት 
ወዜዕ ወራታቱ ለአትጋይስ ዐለ።
ቅዋት ሸዕብየት ዲብለ ርሒብ 

አራዲ እርትርየ እግል ልትመደድ 
ክምሰል አንበተ፡ መትነዛም ፈሬዕ 
ሴፈ ወጽዋር እት ልርሕብ ወለዐቤ 
ጌሰ። ዲብ ክፍለት 1970ታት እብ 
ብዝሔ ሸባባት ዲብ ሜዳን ተንክር 
እቱ ለዐለ ወቅት ቱ።  ሰበት እሊ፡ 
ጠለብ ሙነት ናይ እሊ ዐደድ 
እሊ እግል አትመሞት ጠዋሒን 
እግል ልትዋተድ እንበተ። ሰበት 
እሊ፡ ፈሬዕ ጣሑነት ተአሰስ። 
ዲብ ሰነት 1975 ህዬ፡ ዲብ 

እምሀሚሜ፡  መሓዝ-ዒን ወፎሮ 
እክል ለደቀ ጣሑናት ትዋተደየ። 
እብ መጦር እሊ፡ መቅደረት 
ናይለ ተንዚም እንዴ ተዐቤ ሰበት 
ጌሰት፡ እት መደት ሰልፍ እብ 
መጽዕን ገብእ ለዐለ መግዕዝ፡ 
ዲብለ ተለ መራሕል እብ ዐረባት 
ሰበት ትበደለ ዎሮት ምን ዐባዪ 
ወራታት እግል ልግበእ ቀድረ።
ፈሬዕ መትዛባይ (አትቃዳይ)፡ ምን 

ሶዳን ወብዕድ ድወል እንዴ ትዛበ 
ለአምጽአዩ ሴፈ ወምመተለካት፡ 
ለፈሬዕ ለበነዩ ዐባዪ ናይ ከናድግ 
መካዝን ልትአከብ ዐለ። ምን 
እሊ መካዝን እሊ ህዬ ዲብ ክሉ 
አፍርዐት ተንዚም ልትወዘዕ ዐለ። 
ለእክል ህዬ እብ ፈሬዕ ጣሑነት 
እንዴ ትደቀቀ ልትወዘዕ ነብረ። 
እምበለ ዲብ ድጌ ሳሕል ልትጋየስ 
ለዐለ ወራታት ጥዉር፡ ዲብ 
ግረ አባይ እት ሮሪብ ኣውለት፡ 
ግብለት ምፍጋር-ጸሓይ፡ ቅብለት 
ወሰሜናዊ በሕሪ ሴፈ ወአግርበት 
እግል ጎረቶት እብ እገር ወእንሰ 
ዕርፍ ለኢልሀይብ ሽቅል ገብእ 
ዐለ።

• መፈውድየት ማልየት
 እለ መፈውድየት እለ እግል 

ክሉ ዔማት እተይ (ምን ቀበት 
ዐድ ወካርጅ ለልትሀየብ ተበርዓት) 
እንዴ ታቤዕ፡ ናይ ሰነት ሜዛንየት 
(ማልየት) ሰነት ናይለ ተንዚም 
ተአትዳሌ። እብ ለዓሊት ጀሀት 
ክምሰል ትሳደቀት ህዬ እብ ከአፎ 
ዲብ ዐመል ክምሰል ትውዕል 
ታቤዕ። ደራይብ ወዌርኮ ትጀሜዕ። 
እግል ክሉ አቅሳም ተንዚም ኦዲት 
ትወዴ። ክድመት አኬለሎት፡ 
ሰሉፍ ወናይ አትሐላለፎት 
አግቡይ ክድመት እግል ሸዐብ 
ሂበት ትጀርብ። ከዝነት ወጠን፡ 
እተ ክምሰልሁመ ናይ ወጠን 
ወናይ ተጃረት ባንክታት እግል 
አሰሶት ትንቡረት ለገብእ ድራሳት 
ወብሑሳት ተአትጋይስ ዐለት። 
እለ መፈውድየት እለ ለትፈናተ 

ክስአት ረአስ-ማል እንዴ ትወዴ 
መቅደረት ማልየት ጀብሀት 
ሸዕብየት እግል ወቀሎት ትወድዩ 
ለዐለት ወቀይ ምስል ድቁጣት 
ሐርብ ወሒለት ሕድድት እት 
ወግም እንዴ ኣቴከ መጋዴዕ 
ብዞሕ እግል ልባሌሕ ለቀድር 
ፍገሪት ትረከበት ምኑ።

• መፈውድየት ተጃረት
ዐዳጋታት ወወራታት 

ተጃረት እግል ዐቦት እቅትሳድ 
ወዔማት እተይ ሰበት ቶም፡ እለ 
መፈውድየት እለ ዲብ ቀበት 
ወጠን ለፈረ ልግበእ ወምን 
ካርጅ ለልአቴ ለትፈናተ በዳዬዕ 
ወኣላት እንዴ ትከበተ ናይ 
ተውዜዕ ወራታት ለአትጋይስ 
ዐለ። ምስለ ለዐለ ሐርብ ወአከይ-
መዋዲት አባይ፡ ገቢል ክድመት 
ሓጃት አሳሲ እንዴ ሐግለ እግል 
ኢልትዐዘብ፡ እለ መፈውድየት እለ 
እብለ ትፈናተ አግቡይ ለመጽአ 
በዳዬዕ እምበል መክሰብ አው ህዬ 
እብ መረ ሑድ መክሰብ እግል 
ልትዘቤ ትከድም ዐለት። 
 እት ረአስ እሊ ለትሸርሐ፡ 

መፈውድየት ተጃረት፡ ዲብ ቀበት 
ዐድ ወካርጅ ወራታት ተጃረት 
እግል አተሐሶሰዮት ወዓበዮት 
ቀዋኒን ወመምርሒታት እንዴ 
አፍገረት እብ ከአፎ ዲብ ዐመል 
ክምሰል ልውዕል ታቤዕ ወእግል 
ሸዐብ ክድመት ለልሀይበ ናይ 
ብሕተ መአሰሳት እንዴ ትፈትሐየ 
እግል ልዕበየ ተአትናይተን ዐለት። 
እብ ሰበብ ሐርብ ለትደመረ 
እቅትሳድ እግል ዓበዮት ዲብ 
ዐውል፡ ደራይብ፡ መቃዪስ 
ተጃረት፡ ተስዲር ወለለአቴ ሓጃት 
ድራሰት እንዴ ወዴት እቅትሳድ 
ወጠን እግል አትሐሶሰዮት ለሰዴ 
መባደራት ወዴት።

• መፈውድየት 
አፍረዮት ስራይ

እለ መፈውድየት እለ እት መደት 
ቅድምት ዎሮት ፈሬዕ ናይ ዐቂብ 
ዓፍየት ለዐለት እት ገብእ፡ ሐቆ 
ካልኣይ ሙእተመር ዲብ ሐንቴ 
ቅስም እቅትሳድ ለትከምከመት 
መፈውድየት ተ። ትሉሉ ሐርብ 
ወመደረቱ፡ ጀፋፍ፡ ድብር ወእሉ 
ለመስል መጋዴዕ ዲብ ገቢል ወድዩ 
ለዐለ አዘ ቀሊል ኢኮን። እምበል 
እሊመ ዲብ ሐርብ ለትጃርሐው 
ወሕማም ሳድፎም ለዐለ ምሔርበት 
እግል ሳረዮት ለአትሐዜ ለዐለ 
መጣልብ ስራይ ክቡድ ዐለ። እለ 
መፈውድየት እለ ለእብ ዕምለት 
ጽንዕት (ዕምለት ሰዕበት) መጽእ 
ለዐለ እብ ትሉሉይ እት መንፈዐት 
ለልውዕል ስራይ እብ መቅደረት 
ኖስ እግል አፍረዮት፡ ለነሰአተ 
መባደረት ሐቴ ምነ ለአትዐጅብ 
ዐባዪ ወራታት ሕጌ ሰውረት ተ። 
እሊ ህዬ፡ መስነዕ ስራይ እንዴ 
አሰሰት ለትፈነተ ሕቡብ፡ ደርብ፡ 
ለልትሸመት ወለልትሰቴ አስርየት 
እንዴ ተአፈሬ ዶር ዐቢ አውፌት።

“ሰረጣን እብ ሕክምነ ሌጣቱ ለልትሳሬ” ስቅራት መሕበር ሕማም ሰረጣን ኤረትርየ

ሰረጣን ዝያድ ምን እዴ ለፈግረ 
መትባዘሕ ወመትነሻር ኢንቡር 
ሴላት ለሰብቡ ዛህረት ናይ ዝያድ 
100 አንዋዕ ሕማም ቱ። እሊ 
እምበል ገበይ ለበዜሕ ሴላት 
ምን ሐቴ አካን እንዴ ትበገሰ 
እትለ ባካቱ ለሀለ ከፈፍል ገሮብ 
እት ወርር ለሓምሙ (ኢሸክሉ 
ለአጸብጡ ወንቡር ሽቅሉ ክም 
ኢሸቄ ወድዩ)። ሴላት ሰረጣን 
መትባዝሖት እግል ለአብጥር አው 
እግል ሊሙት ሐንገል ለትትሀየቡ 
እሻረት እንዴ ልትዐደየ፡ 
መትባዘሕ ወመትነሻር ለአተላሌ 
ከቅደድ ውመንሱራታት ወዴ። 
እሊ ቅደድ እሊ ለንቡር ሽቅል 
ሴላት ሕያይ እት ሸንኬ እት ክል 
ክትፈት ገሮብ እግል ልብጸሕ 
ቀድር። 

ሑድ ማዕሉት እብ ክሱስ 
መንሱረ/ካንሰር

ካንሰር /መንሱራታት ሕማም 
ሴላት ቱ። ለሴላት ምን ንቡር 
እምዴ ፈግረው መራቀበት ንዛም 
ዐቦቶም ዶል ትበዴ እብ ሸፋግ 
ልትባዘሕ፡ ወእት ገሌ ከፈፍል 
ገሮብ ክም ሕባጤ ሸብህ ቅደድ 
እግል ልምሰል ለቀድር አሽያእ 
በቅል። 
እሊ ቅደድ እሊ ለልትባዘሕ አው 

ለኢልትባዘሕ እግል ልግበእ ቀድር። 
ለኢልትባዘሕ ምነ አካኑ ኢለሐልፍ 
ለልትባዘሕ ላኪን ገሌ እብ ሸፋግ 
ወገሌመ እብ መልሄታዩ ክሉ ገሮብ 
ወርር። እግል ትትአመር ለብእተ፡ 
ክሉ ቅደድ ሰረጣን ኢኮን። ለሸክል 
ሰረጣን ላቡ ቅደድ እትለ ባካቱ 
ለሀለ ክተፍ ወብዕድ ከፈፍል ገሮብ 
ወርር ወእብ አስራር ደም አውመ 
ስርዐት ሊምፍ እንዴ ትረፈዐ እት 

ክሉ ሴላት ገሮብ እግል ልጸሕ 
ወልረር ቀድር።  ለአግደ ሰበብ 
ሞት እብ ካንሰር ሀዬ እሊቱ። 

አግደ አስባብ

ገሌ አውካድ እብ ክልቀት እተ 
ሴላት ወመትባዝሖቶም ለራቅብ 
መርከዝ (DNA) ገሌ ከለል ጀሬ። 
እትሊ መርከዝ እሊ ለመጽእ 
ናይ ክልቀት ጌገ አርትዖቱ ስበት 
ኢልትቀደር ምን መራቀበት በረ 
ላተ ዐቦት ወመትባዝሖት ሴላት 
ልትጠለው ወደለ አበረ ወነፈዕ 
ለአለቡ ሴላት በደል ልትነወክ 
እብ አርወሕ እግል ልንበር በክት 
ለሀይቦ። 

አንወዕ ሰረጣን
ክምለ እለ ሀደግነ ዝያድ 100 

ጅንስ ካንሰር ሀለ። መብዝሑ ዶል 
እበ እሉ ረክብ (organ) አው 
ጅንስ ሴላት ልትሰሜ። እግል 
መሰል ሰረጣን ሸነብእ፡ አምዓይት፡ 
አጥባይ፡ ፕሮስታት፡ ክምሰልሁመ 
ቅደድ አው ሕባጥ ለአለቡ ክም 
ሰረጣን ደም (leukemia) እግል 
ንህደግ እንቀድር።          

ዓም አሻይር

አሻይር ሰረጣን እብ አሳስለ እተ 
ራክብ ሀለ አካን አው ክፈል ገሮብ 
ልትፈናቴ። ላኪን እብ ዓመት እሊ 
ተሌ አሻይር እግል ልትረኤ ቀድር
እሊቱ ሰበቡ ለኢልትበሀል ህማር 

ገሮብ (ሽለሕ)
ለኢለትካርም ተዐብ
ሐዝ
መጺጸት 
ተቃዪር እት ሕብር ገኖ ( እት 

ገኖበት በርዋት 
ልትረኤ፡ እግል 
ልድሜመ ቀድር)።
ሐንቴ ቀርበት ገሌ 

ለልዐክክ ሕባጤ 
ለሸብህ ሸይ ልትረኤ

ደወ
ሰረጣን እግል 

ልትዳዌ ቀድር። 
እት ብዝሓም ሀዬ 
ለልሐዬ ጅንስ 
ሕማም ቱ። 
ወአግቡይ ሳረዮቱ  
ብዙሕ ቱ፡ ገሌ እብ 
ዐመልየት ልትነወክ፡ 
ገሌ እብ ከሚካላት 
አድውየት፡ እብ 
እሻዐት፡ ወገሌ 
ሒለት መካፈሐት 
ገሮብ እንዴ ወቀልከ 
ልትዳዌ፡ ደአም 
መብዝሑ አውካድ 
፡ እሊ ክሉ ትበሀለ አግቡይ እት 
ዎሮ ነፈር እግል ልትሸቄ እቡ 
ቀድር። ለአግደ ምስጢር ሐዮት 
ሰረጣን፡ አጊድ  ክም ልትፈረግ 
ውድየት ቱ። አጊድ አጊድ 
ሐቆ ልትፈረአግ ደረጀት ሐዮት 
ትትወቀል፡ ሐቆ ትደንግር ሀዬ 
እግል ትዳዌ አው ትሕዬ ውቀት 
ነስእ፡ ለወቀይ ለአለቡ ሴላት እኩይ 
እት ክሉ ገሮብ ትነሸረ ምንገብእ 
በክት ሐዮት እት ጨብብ ሰበት 
መጽእ፡ ለገብአ ነፈር እት ገሮቡ 
ለኢለአምሩ ተቃዪር ክም ቅደድ፡ 
ሕባጤ ወመትበዳል ሕብር ገኖ ረአ 
ምንገብእ አጊድ እት ሐኪም እንዴ 
ቀርበ መርመረ ክም ገብእ እሉ 
ምን ወዴ ለሔሳቱ። 

እንትሻር 

መትነሻር ሰረጣን እት ዐለም 
ልግበእ ወዐድነ እት ዘይድ ቱ 
ገይስ ለሀለ። ፈድል ትጠወር 
ለሀሌት ክድመት ዓፍየት አዳም 
ምነ በዲር ብዝሕ ለቤለ ስኒን 
ነብር ሰበት ሀለ፡ ምስል ዕምር 
ሀዬ ብቆት መንሱራታት ሰበት 
ትዘይድ፡ ስተይ ከምረት ወሰጃይር፡ 
አክረሾት ብዝሔ ሕማም ሰረጣን 
ወሞት እበ ሕማም ለአዘይዱ 
ክም ሀለ እድንያይት መነዘመት 
ሰረጣን ተሐብር። እት ሰነት 
2022 እብ ጌማም ክል ሰነት ሐድ 
20 ሚልዮን ነፈር ሰረጣን ክም 
ረክቦም ወሐድ 10 ሚልዮን እብ 
ህቱ ለሰበበዩ ሕማም መይቶ።   

መዳፈዐት

ፍድኢት መእረር ከብደት፡ ሰረጣን 
አፍርሕም እት ወክዱ ንስአት
ምን ጅመዕ ጥሉቅ መትዐቃብ
ምን ሕኔት ስከር ለበዝሐ እቱ 

ወስኑዕ ነበሪት መትመዋን፡ ነብራከ 
ምን ጠቢዐታይ ፈርያት አዳላይ፡ 
ሐምሌ ወፈዋኪህ ክም ምዕላይት 
ሙነት አትኣታይ ወወጅባትከ እት 
ወክደን ንስአት
ምን ነሻፍ(ጽምእ)፡ ጮርሕ ጸሓይ 

መትሓፋዝ

ከምረት ወሰጃይር አሬሞት
 ጨቅጥ፡ ሀማት ወሸቀላት ክም 

ኢሰይጥር እትከ ባሰሮት
ነፍስከ ሐሲስ ወኢልሙድ ተቅዪር 

ዶል ትርኤ ሐኪም ሐበሮት

 እም መንበር አሰይደ ሮማን 
ገብረየሱስ

ዶክተር ዓንደብርሃን 
ተስፋጽዮን

አርበዕ ፌብርዋሪ እድንያይት 
አምዕል ሰረጣን ተ። ለአምዕል እብ 
ደረጀት ወጠን ዲብ አስመረ ትዘከር 
እት ሀሌት፡ እት ዐለም 28ይት ሰነተ 
ትዘከር እት ሀሌት ዲብ ዐድነ ላቱ 
እግል አወል መረት ትዘከረት።
እተ መናሰበት ወዚረት ዐመል 

ወመንገፎ እጅትማዕየት አሰይደ ልኡል 
ገብረኣብ ሓድረት ዐለት።  ዲብ 
ውዛረት ዓፍየት ናይ ዶሉ ሙዲር ዓም 
ቅስም ዓፍየት ገቢል ዶ/ር ዓንደብርሃን 
ተስፋጽዮን ሀዬ ከሊመት አስመዐ። 

እተ ከሊመቱ፡ ሕማም  ሰረጣን እትሊ 
ወክድ እሊ ኦሮት ምነ ዐባዪ መታክል 
ዓፍየት ገቢል ክም ቱ እንዴ አትፋቀደ፡ 
ለእድንያይት አምዕል ፈሀም ሸዐብ 
እግል ልዕቤ፡ እግል ልትከደም እት ነስእ 
በዳሪት ለተአትናይት ክምተ አፍሀመ። 
እንዴ አትለ፡ ለሕማም ዲብ ዓይላት፡  
ሙጅተማዕ ወድወል ለወድዩ ጨቅጥ 
ዐቢ ሰበት ቱ፡ ሸዐብ ለለአሻርክ ገለድ 
ከም ለአትሐዜ አፍሀመ።
ርኢሰት ማሕበር ወጠኒ ሕማም 

ሰረጣን ኤረትርየ አሰይደ ሮማን 

ሕማም ሰረጣን (መንሱረ) ሚቱ፧ 

ገብሬእየሱስ እብ ጀሀተ፡ ማሕበሮም 
እብ ርዓየት ሕኩመት ዲብ ዮም 9 
ኖቨምበር ሰነት 2024 ሙእተመር 
እንዴ ወደ ክም ተአሰሰ እንዴ ሐበረት፡ 
እትሊ ወክድ እሊ ብዝሔ አንፋሩ 
400 ባጽሕ ክም ሀለ ሸርሐት።
ሕኩመት- እግል ሐማይም ሰረጣን 

እብ ለሀ ከደማት  ተሀይብ ክም 
ህሌት እንዴ አብርሀት ሀዬ፡ አስክ 

እለ ዲበ ማሕበር ለኢትከምከመው 
ለሐመው መዋጥኒን እግል ለሀሉ 
ሰበት ቀድሮ፡ ምነ ወክድ ለለአበዴ 
ወመደረት ለለአዘይድ ስራይ ዐድ 
እንዴ ትጀመለው፡ ለውዛረት ዓፍየት 
እብ ለሀ ተሀይቡ ለሀሌት ከደማት 
እብ ተአስትህል እግል ልትነፍዖ ምኑ 
ትፋኔት። 
 ሰብ መቅደረት ዓፍየትመ እብ ሰበት 

ሕማም ሰረጣን ለሀለ ፈሀም ለወቅል 
መሓደራት ሀበው።
ዲብ ዐለም ኦሮት ምን ስስ ለትሳድፍ 

ሞት እብ ሰረጣን ለትመጽእ ክምተ 
ተቃሪር ዓፍየት ለአፍህም።
እድንያይት አምዕል ሕማም ሰረጣን 

እብ ደረጀት ዐለም “ውሕደትነ እብ 
ፍንቲትነ” እበ ትብል ስቅራት   እግል 
26ይት ኢነት ትዘከረት።



ዶ/ር ሳልሕ መሕሙድ

ምህሮ ወዐቦት ህግየምህሮ ወዐቦት ህግየ

77ገጽገጽ1818ይትይት ሰነት ዕልብ 54 ሰነት ዕልብ 54 አርቡዕ 31 ዲሰምበር 2025አርቡዕ 31 ዲሰምበር 2025 77ገጽገጽ1919ይትይት ሰነት ዕልብ 06 ሰነት ዕልብ 06 አርቡዕ 11 ፌብርዋሪ 2026አርቡዕ 11 ፌብርዋሪ 2026

መትአንባት ዘመናይ ምህሮ ዲብ ኤርትርየመትአንባት ዘመናይ ምህሮ ዲብ ኤርትርየለገብአ ምህሮ እት መደቱ 
ዘመናይ ቱ። ውላድ አዳም ቀደም 
ኣላፍ ሰኖታት ናይ መዐያታቶም 
ዓዳት ወለመድ፡ እት መዐያታቶም 
እግል ትንበር ለለአትሐዜ 
ቅድሮታት ወአብሳር መንበሮ 
ምን ግም ዲብ ግም ለሓልፎ 
እቡ ለዐለው አግቡይ ተርብየት 
እት መደቱ ዘመናይ ዐለ። ሐቆሁ 
አድያን ሐዳይስ መጽአ ከማርሐት 
(መሻይክ ወአቅሸት) ወመአሰሳት 
(መሳጅድ ወከናይስ) ናይ እሊ 
ሐድያን ሐዲስ፡ ቅየም ወአግቡይ 
ዲኖም ዲብለ መዐያታት ለለአሰብቆ 
ወምን ግም ዲብ ግም ለለሓልፎ 
እቡ አግቡይ ምህሮ ሐዲስ 
መጽአ። ለቀደሙ ዐለ አግቡይ 
ገዲም ወእሊ ዘመናይ ትበሀለ። 
እሊ አዜ ዘመናይ እንብሉ ለህሌነ 
ህዬ ለምስል ምጽአት ውላድ አሮበ 
ዲብ ዐድነ ለተአንበተ፡ አግደ 
ሒለቱ ዲብ ዕልም ሐዲስ ለወዴ 

 ሰኣላት ተክተት ከሊማት  ሰኣላት ተክተት ከሊማት 

ጅንስ ምህሮ ቱ። 
ዘመናይ ምህሮ ዲብ ለበዝሐ 

ድወል አፍሪቅየ እት 19ይ ክፈል 
ዘመን ተአንበተ። ዲብ ኤርትርያመ 
እት ክፍለት 19ይ ክፈል ዘመን 
ክም ተአንበተ ተአሪክ ለሐብረነ። 
ዘመናይ ምህሮ ዲብ ኤርትርየ 
ምነ ቀደሙ ለዐለ እብ መሳጅድ 
ወከናይስ ልትሀየብ ለዐለ ሰኒ 
ወአማን ለትፈንተ እንዴ ኢገብእ፡ 
ክም አተላላይ ናዩ ቱ ለተአንበተ። 
ላመ አንበተያሁ መአሰሳት ደያነት 
ተን። ለሐቴ ፍንቲቱ ክም ሕሳብ፡ 
ዕሉም ወጆቅራፍየት ለመስል 
ማዳት ሐዲስ ወሰከ። ሐት-ሐቴ 
ዶልመ በደል እተ መአሰሳት 
ደያነት እት ርሑ ለቀድረ መዳርስ 
እት ልትሀየብ አንበተ። 
ዘመናይ መዳርስ ክም 

ተአንበታመ ለእብ መአሰሳት 

ደያነት ውላድ ኤርትርየ ልትሀየብ 
ለዐለ ምህሮ ኢበጥረ። መጥመጦሩ 
ለአተላሌ ዐለ። እግል መሰል 
ዲብ ሰነት 1946 ዲብ ኤርትርየ 
ቁርኣን ለለአደርሰ 88 መዳርስ 
3240 ደረሳይ ክምሰል ዐለ እግለን 
ፕሮፌሰር ታደሴ መሓሪ ዲበ ሰነት 
2024 ለጠብዐዩ “ዘመናይ ምህሮ 
ዲብ ኤርትርየ” ለልብል ክታቡ 
ዛክር ሀለ።
ለበዜሕ አዳም ዘመናይ ምህሮ ዲብ 

ኤርትርየ ሐቆ ምጽአት እስትዕማር 
ጥልያን ለተአንበተ መስል እቱ። 
ለአማን ላኪን ዘመናይ ምህሮ 
ዲብ ኤርትርየ ቀደም ምጽአት 
እስትዕማር ጥልያን ሐድ 50 
ሰነት ዋዲ ክምሰል ዐለ ተአርኤ። 
ላመ አንበተዉ ውላድ ጥልያን 
ኢኮን። ዘመናይ ምህሮ እት ሰነት 
1840 ላዛሪስት ለትትበሀል ሚስዮን 

ፈረንሰ አምበተቱ። ናይ ስዊድን 
ሚስዮናትመ እት ሰነት 1866 
ዲብ ኤርትርየ እንዴ አተው 
ቀደም ምጽአት ጥልያን እት ከረ 
እም-ኩሉ፡ ገለብ፡ ሃዘጋ ወጸዐዘጋ 
ለመስለ ዐዶታት መዳርስ ፋትሓም 
ዐለው። ከገድም ሐቆ እሊ ኩሉ ቱ 
ሕኩመት ጥልያን ለናይ ሰልፍ ቤት 
ምህሮ ሕኩመት ዲብ ኤርትርየ ዲብ 
ሰነት 1908 ዲብ ባጽዕ ፈርዲናንዶ 
ማርቲኒ ለትትብሀል መድረሰት 
ለከስተት። ሐቆሀ ሕኩመት ጥልያን 
መድረሰት ሳልቫጎ ራጊ ዲብ ሰነት 
1909 ዲብ ከረን ከስተት።
እብለ ገበይ እለ፡ ሕኩመት ጥልያን 

ለምን አበን ጀደን እብ መሳጅድ 
ወከናይስ ልትሀየብ ለዐለ ምህሮ፡ 
ናይ ኖሰ መዳርስ እንዴ ፈትሐት 
ምንመ ተአተላልዩ መባጽሑ 
ወደረጀቱ ላተ ሕድድት ዐለት። 

መባጽሑ እብ ተአሪክ ወሐዳረት 
ጥልያን ሐንገሎም ለተሐጸበ እግል 
ንዛም ሕክሙ ከም መተርጅመት፡ 
ኬትበት ወለኣይክ ለገብኦ 
ኤርትርዪን ሕዳም አፍረዮት ቱ 
ለዐለ። ደረጀቱመ ምን ራብዓይ 
ፈስል እግል ኢልሕለፍ እብ 
አዋጅ ተሐደደ። ከገድም ጥልያን 
እብ እንግሊዝ እንዴ ትቀለበ 
እት ሰነት 1941 ምን ኤርትርየ 
ፈግር እት ሀለ ዘመናይ ምህሮ 
እት ኤርትርየ ምን ልትአንበት 
ሐድ 100 ሰነት ዋዲ ምንመ ዐለ፡ 
ምኤምረት ይአፍረ። እምበለ እብ 
ንየት ዕልም ውቅል ሰቦት ሰሐራእ 
እንዴ ካየደው እት ከረ መስር፡ 
ወአብሑር እንዴ ተዐደው እት 
ከረ መከ ወዐደን፡ ወእብ ገበይ 
ሚስዮናት አሮበ እንዴ ተዐደው 
ምህሮ ውቁል ለረክበው ሕዳም፡ 
ሸዐብ ኤርትርየ እት ጽልመት 
ወዝልም ነብር ዐለ።

ተአምሮ ገብእ?ተአምሮ ገብእ?
1. ሐቆለ እት ሰነት 1956/57 እት አስመረ ለተአንበተየ ናይ ሰልፍ     

2 መዳርስ ካልኣይት ደረጀት፡ እት ሰነት 1963 ሐምስ አብያት ምህሮ 
ካልኣይት ደረጀት ሐዳይስ እት ባጽዕ፡ ከረን፡ ደቅምሓሬ፡ መንደፈረ፡ 
ወዐዲ-ቀይሕ ትፈትሐየ።
2. ቅዋት ተሕሪር ኤርትርየ (ሐር ስሜተ ዲብ ጀብሀት ሸዕብየት 

ተሐሪር ኤርትርየ ለበደለት ተንዚም) እት ወሬሕ 6/1970 እት ስዱሕ-
ዔለ ደንካልየ ለወዴቱ ናይ መትአሳስ እጅትምዐ፡ ኤታን ንዛም ተዐሊም 
ዲብ ኤርትርየ አፍገረት። 
3. ጀብሀት ተሐሪር ኤርትርየ እት ወሬሕ ዐስር 1971 እተ እት 

ኣር ለወዴቱ አወላይ ሙእተመር ተንዚም፡ ቀድየት ተዐሊም ንዙም 
ወአብደዮት ቅዌት ኤተነት። 
4. ምን ሰነት 1970-1973 እት ለዐለ ወቅት እት ጀብሀት ሸዕብየት 

ክታበት ወቅራአት ለኢልአምሮ ምሔርበት ኩሎም ቅዌት ክም ለአበዱ 
(ክታበት ወቅራአት ክም ቀድሮ) ገብአ።
ዔማት፡ እለ እት “ተአምሮ ገብእ” ለህሌት ሐብሬ ምነ እብ ፕሮፌሰር 

ታደሰ መሓሪ እት ሰነት 2024 ለትከተበ “ዘመናዊ ትምህርቲ ኣብ 
ኤርትራ (1840-2020)” ለልብል ክታብ ለትረከበት ተ።

 ዲብ ዕልም ኤታን ዐቦት 
ህግየ፡ ከሊማት ናይ ሐቴ ህግየ 
ለበዜሕ እቡ አብሳር ብዙሕ ቱ። 
ገሌ ምኑ (1) እተ ህግየ ለዐለ 
ከሊማት መዓኒሁ አርሐቦት (2) 
ምነ ዐለ እከ ከሊማት ከሊማት 
ሐዲስ አፍገሮት (3) ከሊማት 
ምን ሀገጊ ብዕድ እንዴ ትሰለፍከ 
ሸክል ህግያከ አጽበጦት እግል 
ንስሜ እንቀድር። እንዴ እለን 
አብሳር እለን እብ ሐት-ሐቴ 
ንርአየን። 

1.	 እተ ህግየ ለዐለ ከሊማት 
መዓኒሁ አርሐቦት፡ እተ ህግየ 
መዐነት ጨባብ ለዐለት እግሉ 
ከሊማት እግል መዓኒ ብዕድ 
ክም ወክል እንዴ ወዴከ 
መዐነቱ አርሐቦት በሀለት ቱ። 
መሰል ናይ ሐቴ ምን ህገጊት 
ኤርትርየ ላተ ህግየ ትግርኛ 
እንዴ ነስአነ ንርኤ። ምህሮ እብ 
ህግየ ትግርኛ እግል ልትሀየብ 
ክም ተአንበተ፡ እግለ fraction 

አው እብ ዐረቢ ክሱር ለልብል 
መፍሁም ለትገብእ ከሊመት 
አትሐዜት። 

ለመስኡልየት ዐቦት ህግየ 
ትግርኛ ራፍዓም ለዐለው 
አንፋር ዲበ ዓዳት እንዴ 
አቅበለው እግል እሊ መፍሁም 
ሐዲስ ለትገብእ ከሊመት 
ከልቀው። ወአት ዶል ትመይት 
እቶም አው እት ፍንጌ ብዝሓም 
ዶል ለሐሩደ እት አክል-ሕድ 
ከፈፍል ካፉለ ዐለው። እሊ 
ሽቅል እሊ ሚ ልቡሉ ቤለው 
ከትሰአለው። ለበሊስ ‘ጉዚ’ 
ለልብል ዐለ። ከእሊ መፍሁም 
እሊ አፎ ‘ጉዚ’ ይእንብሉ? 
ሰበቡ ህዬ fraction በሀለት 
እግል ሐቴ ሓጀት እት አክል-
ሕድ ከፈፍል ካፈሎት በሀለት 
ቱ፡ ቤለው። እብለ ገበይ እለ 
እት ክፍለ ስጋ (ዋካት) ሌጠ 
ትከድም ለዐለት ከሊመት ‘ጉዚ’ 
ሐዲስ መፍሁም ሕሳብ እንዴ 

ጸብጠት ረሐበት ወእግል ህግየ 
ትግርኛ አርሐበተ። ‘ጉዚ’ ምን 
‘ጐዘየ’ ‘ቀርጨ’ ለልብል ውዳይ 
ለፈግረት ተ። 

እብለ ገበይ እለ ዲብ 
ትግራይትመ የም አለቡ 
ከሊማት ሐዲስ እግል ንክለቅ 
ወህግያነ ነአርሕብ እንቀድር። 
እግል መሰል ለወአትነ ዋካት 
ሰበት እንወድየ እሊ ናይ ሕሳብ 
መፍሁም ሐዲስ ‘ዋካት’ እግል 
ኒበሉ እንቀድር። አዜመ ዲብ 
ትግራይት ከሊመት እንዴ 
ብነ ምን ህግየ ትግርኛ እንዴ 
ትሰለፍነ ንትነፈዕ እበ ለህሌነ 
ከሊመት ‘ጤሰ/ትጣየሰ’ ንግነሕ። 
እለ ከሊመት እለ እብ እንግሊዚ 
ምን እንርኤ habitat በሀለት 
አካን መሕደሮ ናይ ዎሮ ሕያይ 
አው መስከብ ናይ ዎሮ ሕያይ 
ተ። ከእብሊ ዎሮ ነፈር ‘ጤሰ’ 
ዶል ተሀይቡ መስከብ አው 
አካን መሐደሮ ተሀይቡ ህሌከ። 
ክእብሊ በደል ጤሰ ተሀየበው 
መስከብ መሐደሮ ተሀየበው 
እግል ኒበል እንቀድር። በደል 
‘ትጣየሰው’ ሐድረው፡ በደል 
‘አትጣየሰው’ አትሐደረው 
እግል ኒበል እንቀድር።

እሊ በሰር አርሐቦት ከሊማት 
እሊ መናፍዕት ብዙሕ ቡ። 
ሰልፍ ኩሉ ምነ ህግየ ለበቅለ 
ሰበት ቱ እት ከብድ ከሊማትለ 
ህግየ ክም ጋናይ አው ዐባቅ 
እት እንቱ ኢልትርኤ። እብ 
ቀሊል አግቡይ ዲብ ለትፈናተ 
ከፈፍል ህግየ (ምን ስም ዲብ 
ውዳይ፡ ዲብ ስፈት ወእሉ 
መስል) ልትባደል። ላመ ቄርኣይ 
ለጨባብ ዐለት መዐነት ሰበት 
ለአምር ለፋይሐት መዐነቱ 
እግል ልኣምር ቀልል እግሉ።   

             ለአተላሌ …             ለአተላሌ …

ዐቦት ህግየዐቦት ህግየ
አብዘሖት ከሊማት ሐቴ ህግየ እብ ከፎ ገብእ?አብዘሖት ከሊማት ሐቴ ህግየ እብ ከፎ ገብእ?

	 ታኪ
1. ሳምሐ	  
3. መሌለዪት ትምስል ሞላድ እት 	

     አዳም	
6. መከየሊት እክል	               
8. ለንትላጼ እበ ሓጀት	               
10. ህመም	                        
12. ዕቃል እዲነ	                    
13. ጥፍ	           	
14. ንቀዕ			 
15. ካልቅ			 
16. ፈሐመት ሕፍን
17. በርሀት ሀዱድ	
18. ጭገር ለእንቀርጭ እቡ	
21. ሀቡኒ ብሂል	
23. ጭገር ሓምል	
24. ዎሮ ምን አዝርአት ዜድ	
26. ለልትዘቤ አዳም	
27. ምድር ውቁል	

     ስምጥ
2. ቀርበት ይብስት ወልክፍት
3. ቅራጭ ስገት
4. ሸንጠት
5. ሰርጎ ፍደት እዴ  	      
7. መዲነት ሸባባት ኤርትርየ
9. ዕጫይ ለእንጠርቅ እቡ ሐጺናይ
11. ፍንጌ ነዊድ ወደቤለ ለሀለ 	         	

      ወድ ጠሊት
12. ለእንዘብጥ እበ
14.ምድር ረሐመት           	                                     
       ትካሬት እቱ
16. ፈሐመት ሕፍን
19. ለእንከትብ እቡ
20. ለንትከሐል እቡ
22. እት ፍንጌ ኩሎም
25. እገር ብዙሕ ለቡ ተብዔናይ

ሕዱግ ስሌማን
ሸባብሸባብ

በዐል ተጃርብ ወምህነት ተመርበዐል ተጃርብ ወምህነት ተመር

ሰኣል፡ አድም ዑስማን ዲብ አየ ሰኣል፡ አድም ዑስማን ዲብ አየ 
ክም ትወለድከ ወደረስከ ወተየልል ክም ትወለድከ ወደረስከ ወተየልል 
ሄራር ተዕሊምከ ወሐያትከ ከአፎ ሄራር ተዕሊምከ ወሐያትከ ከአፎ 
ዐለ ወሚለመስል መታክል ሳድፈከ ዐለ ወሚለመስል መታክል ሳድፈከ 
ክም ዐለ እግል ቄርአት ዳግም ክም ዐለ እግል ቄርአት ዳግም 
እሎምእሎም፡
በሊስ፡ አነ ሰሜትዬ፡ ኣድም 

ዑስማን ሙሰ እትበሀል፡ ዲብ ሰነት 
1977 ዲብ አቅሊም ዐንሰበ እት 
ምዴርየት ሐልሐል ዲብ ቀርጸት 
ለትትበሀል ዐድ ዲበ ትወለድኮ፡ 
ወዲብ ሰነት 1990 ቀደም ሕርየት 
ዲብ መድረሰት ሽፍተት እያይ 
ድራሰት አንበትኮ ወሐቆ ክልኤ 
ሰነት ዲብ መድረሰት ረህዪ ቀየርኮ፡ 
ወመድረሰት ረህዪ ፈንጌ መለብሶ 
ወቀርጸት ለትትረከብ ተ። ዲበ 
ወቅት ለሀይ ለደርስ አዳም ብዞሕ 
ሰበት ኢዐለ ለምህመት ተዕሊም 
ሴመ ዐለት። እሊ ዲብ እብል 
ለብዕድ ምጅተመዕ ቱ ዲብ ኢኮን 
ሕነ ላቱ ሰኒ ንየት ድራሰት ዐለት 
እግልነ ወእሊ በክት እሊ እግል 
ንርከብ መረ ርይሓም ዐልነ እግል 
ኢበል እቀድር። አዜ ክመ እለ 
እቤ አስክ ሓምሳይ ፈስል ዲብ 
መድረሰት ረህዪ አትመምኮ።
ምኑ እግል መደት ክልኤ ሰነት 

1996 /1997 ዲብ ቦርዲን 
አስማጥ ምን 1998/1999 ዲብ 
ቦርዲን ደቀምሐሬ ደረስኮ ወዲበ 
ወቅት ለሀይመ መታክል ዝሩፍ 
ሰኒ ሰዱድቱ ለዐለ። ሐቆ ቦርዲን 
ደቀምሐሬ ናይ ክልኤ ሰነት በክት 
መድረሰት ፈንየት ረከብኮ ወእባዬ 
ቤት ምህሮ ሐርስ ሐጋት እግል 3 
ሰነት ደረስኮ ወሐቆሁ ሳወ ትከሬኮ 
ወምኑመ ዲፕሎም እግል እድረስ 
ናይ ክልኤ ሰነት ፍርሰት ረከብኮ 
ወነቲጀት ሰኔት አምጸአኮ።
 አዜ ለአውቃት ለሀይ መድረሰት 

አንበትኮ ዲቡ ናይ ሕርየት 
ወመፋገረት አርዋሕ ናይ ደርግ  
ሰበት ዐለ ኩሉ ስዱድ ዐለ እግል 
ኢበል እቀድር። አወል ሪም 
ምድር ዐለ ናይ 10 ኪሎ ምትር 
ገበይ እብ አገር እንገይስ ዐልነ 
ወሰፍራመ ዐለት። “ቅሎ ወፍላም 
ቅጫ” እንዴ በለዕናቱ ለመድረሰት 
እንደርስ ዐልነ ክም ምራድከ ብለዕ 
ወሰቲ ኢዐለትኒ፡ ሐሬ ሐቆ ሕርየት 
ዲብ ከረ ቦርዲን ደቀምሐሬቱ 
ለተሐንቀቅነ።
እተ ወቅት ለሕነ መድረሰት 

አንበትነ ዲቡ፡ እምበል እሊመ ሪም 
ገበይ ወሰፍረ ለእቤሉ አክትበት 
ኢዐላኒ። ትረከበ ምን ገቢእ 
ኦሮት ክታብ ናየ ፈስልቱ ወምን 
እስታዝ ለልትረከብ አምር ሌጠ 
እንተ ለእሉ ጀምዕ። ዮም ላኪን 
ለእበ ጌስከ ኩሉ ዕልም ጋብእ ሀለ 

ሻብ፡ ኣድም ዑስማን ሙሰ

ምነ ለዲብ እዴነ ህሌት ሞባይል፡ 
ወዲብ ቤትነ ለህሌት ቴለፊዝዮን 
አው ላብቶፕ እንዴ አንበትነ ዕልም 
እብ ኖሱ እንዴ ልትዋሌ ወታቴ 
ዲብ ልብል እት ቤትነ መጽኤነ። 
ናይ በዲር ምስል ናይ  ዮም እግል 
ነአጻብጡመ ክቡድ ቱ፡  ወእተ 
ወቅት ለሀይቱ መዳርሰት ዲብ ሮራ 
ማርየ፡  መለብሶ ወዲብ መድረሰት 
ሽፍተት እያይ አሰብዴት ወሐርመ 
ዲብ ረህዪ ዋሰለት። ዲበ ወቅት 
ለሀይ እሊ ለሕነ ረከብናሁ በክት 
ለሰአነው መረ ተዐሰው ወቀንአው 
እግልሚ ለፍርሰት ምህመት ተ 
ለዐለት።
ሰኣል፡  ዲበ ወቅት ለእንቱም ሰኣል፡  ዲበ ወቅት ለእንቱም 

ደረስኩም ዲቡ መጋድዕ ወሪም ደረስኩም ዲቡ መጋድዕ ወሪም 
ምድር፡ ሰፍረ፡ ኢምርካብ፡ መሐገዝ ምድር፡ ሰፍረ፡ ኢምርካብ፡ መሐገዝ 
አክትበት ወሕዲነ መደርሲን ዐለ፡ አክትበት ወሕዲነ መደርሲን ዐለ፡ 
ከለ ንየት በዲር ተሐይስ ወለ ዮም?ከለ ንየት በዲር ተሐይስ ወለ ዮም?
በሊስ፡ በዲር ለዐለት ንየት 

ወዮም ለህሌት ምን ቅያስ 
ወለዐል ልትፈናተየ። ለናይ በዲር 
ንየት ዮም ትትረከብመ ኢመስል 
ዲብዬ። ክመ አለ አምራም ህሌነ 
ዲበ ወቅት ለሕነ እንደርሱ ዐልነ 
ንየትነ ጌዳን ዐለ እለ እግል ኢበል 
ይእቀድርኒ፡ ላሊ ወአምዕል ምስል 
ክታብነ ወከራስነ ወእስታዝናቱ 
ለዐልነ። ምን እሎም ወኬን ሐቴመ 
ነአምር ኢዐልናኒ፡ ዮም ላኪን ኩሉ 
ተጠውራት ለልትበሀል እንዴ በዝሐ 
ቅያስ ሰአነ ወደረሰ ደለ እበ ጌሰው 
ቴክኖሎጂ ለአፍረዩ ሰበት ወጀደ 
እሎም ላመ ንየቶም ድዒፈት 
ህሌት ለልብል ረአይ ብዬ።
 እግል መሰል ዮም ሞባይላት፡ 

ታብሌታት፡ ኮምፕዩተራት፡ 
ሲዲታት፡ ተለቪዝዮናት ወብዕድ 
ዲጂታል መሻቀዪ እንዴ በዝሐ 3 
ርቡዕ ምን ወቅቶም ዲቡ ለሓሉፉ 
ህለው፡ እለ ንቅጠት እላተ ዲብ 
መድረሰት ተአድዕፎም ህሌት፡ 
ወእምበል እሊመ ዮም ለህለው 
ደረሰ ኩሎም ዐቢሆም ወንኡሾም 
ሰላዲ ዲብ ለአትመቃርሖ 
ትርእዮም ከእሊቱ ዮም እግል 
ተዕሊም መታክል ጋብእ ለሀለ። 
ሕነ ዲበ ወቅት ለሀይ እምበል 

መውዱዕ ድራሰትነ ካልኣይ ልብ 
ምስጢር ለነዐቅር ዲቡ ኢዐለ 
እግልናኒ። ዲብ ጀወትነ ለዐለት 
መጃገረት እግል ኖሰ ንየት ተዕሊም 
ክም ዐለት ለተአርኤተ። ቀደሜነ 
መድረሰት ሰውረት ለደርሰው 
ወእሊ ምስልነ ደርስ ለዐለ አጅያልቱ 
ሐሬመ ዲብ ነቲጀት ሰኔት እንዴ 
በጽሐ፡ ዮም ዲበ ትፈናተ አሽቃል 
ሕኩመት እንዴ ትፈረረው እበ 
ትፈናተ ምህናት ዲብ ዐማር እለ 
ወጠን ፍሩራም ለህለው። ከሕነ 
ዲብ አውቃት ሕርየት ለረከብናሁ 
በክት ተዕሊም ምስዳር ዐባይ 
አጌሴነ እግል ኢበል እቀድር።
 እግልሚ ዲበ ምስልዬ ለዐለው 

ዮም  ኩሎም ዲብ ዉቁል መራሕል 
እረክቦም ህሌኮ ዮም ላኪን ምን 
ቅያስ ወለዐል ኢመትሐሳር 

ልትረኤ። እብ ተዕሊም እንረኤ 
ህሌነ ወለ አስባብ ለእሉ ሰሜኮ ቱ 
ዮም ለህለው መንደሊታት እብ 
ምስተቅበሎም ሌጣቱ ለለሐስቦ። 
እብለ ዲብ ናይ ወቅቱ አሽቃልቱ 
ለዲቡ ልትፈረሮ ላኪን ሰብር 
ወከሃለት ምን ትትረከብ አዜመ 
ለኢትትበጸሕ ይህሌትኒ፡ ወሰብር 
ወከሃለት ምን ምስጢር ዐውቴ 
ሰበት ገአየ እብ ሰብር ወከሃለት 
ለትበነ አው ለትረሸደ ሻብ እግል 
ነአፍሬ ህሌት እግልነ። 
ሰኣል፡ ኣድም ዑስማን እሊ ዲቡ ሰኣል፡ ኣድም ዑስማን እሊ ዲቡ 

ህሌከ ሽቅል ሚዶል ወዘዐከ ዲቡ ህሌከ ሽቅል ሚዶል ወዘዐከ ዲቡ 
ወአወል መረት ዲብ አየ ትወዘዕከ ወአወል መረት ዲብ አየ ትወዘዕከ 
ወከአፎ ከበትካሁ?ወከአፎ ከበትካሁ?
በሊስ፡ አነ ዲብ ሰነት 2006  

እግል ንትወዛዕ ሳወ ትከሬነ ወእባዬ 
ወሬሕ 10/2006 ዲብ መአሰሰት 
ሳወ አፍሂምቦል አግሮ እንዳስትሪ 
(Sawa afhimbol Agro- in-
dustry) ልትበሀል ዐለ ዲበ ወቅት 
ለሀይ ዲቡ በጽሔኒ። እተ ወቅት 
ለሀይ ለምህነቼ እብ ሰበት ሐርስ 
ዐለት ወዲብ ሐጋዝ ምለዐል 10 
ሰነት ሸቄኮ።
 ወሐቆሁመ እትጃህ ብዕድ አስከ 

ገሕቴላይ ቀየርነ ወአዜመ ዲብ 
እለ መአሰሰት ሐርስ ወተዋብ 
ንዋይ ቅያስ 10 ሰነት ሻቂ ህሌኮ 
ዓመተን ዲብ እሊ ሽቅል እሊ 
ናይ 20 ሰነት ተጃርብ ህዬ ምስለ 
ትፈናተ አንዋዕ አዝረአት እግል 
ለአትኣምረነ ቃድር ሀለ እግል 
ኢበል እቀድር። አዜ አነ ምህነቼ 
ፍንቲት ናይ ሐመሊት ወፍሬታት 
ተ፡ አትባዝሖት ወራዐዮት ሐመሊት 
ወፍሬታት እብ ሰበት ዓፍየቱ ዲብ 
ሚ ደረጀት ሀለ ኩሉ እግሉ ለገብእ 
ሕፍዝ ቱ ለእንወዴ ወምህነቼ ክነ 
መስል። 

ሰኣል፡ አዜ ዲብ እሊ መሽሩዕ ሰኣል፡ አዜ ዲብ እሊ መሽሩዕ 
ለሸቅው ወለተአፈርዉ ሚቱ ለሸቅው ወለተአፈርዉ ሚቱ 
ወአብሳር ሽቅሉ ሚመስል?ወአብሳር ሽቅሉ ሚመስል?
በሊስ፡ ዲብ እሊ መሽሩዕ እሊ 

ለልተዘራእ፦ ፉል፡ ማሼለ፡ ኩሉ 
ፍሬታት፡ ሎቢን ሀለ ወእብ ዐቢሁ 
ለበዝሐት ሒለትነ ዲብ ተመር ተ። 
ክመ እለ እቤ ለበዝሐ ዲብ እሊ 
መሽሩዕ ተመር ነአትፋሬ ህሌነ፡ 
ወተመር ዲብ ዐለም ልግባእ ወቀበት 
ዐድ አሀምየቱ ሰኒ ውቅል ተ። እብ 
ደረጀት ወጠን እብ ብዝሔ እግል 
ልትዘራእ በርናምጅ ጸቡጥ እግሉ 
ሀለ፡ አዜ ገሕቴላይ እግል ዘርእ 
ተመር ለሔሳቱ እግልሚ ተመር 
አርድ ጬወ ወሐፋነት ፈቴ።
ተመር ዲብ ኤረትርየ ምን ሰነት 

2006 ቱ  ለትረአ ወዲብ እሊ 
አቅሊም ቅብለት በሐር ቀያሕ 
እብ ክልኦት ሰልአስ ሕሱራም  
ሐረስቶት እቦም ቱ ለተአመረ 
ወተንበተ አስክ ሰነት 2017 ሰኒ 
እግል ሊጊስ ኢቀድራኒ፡ ላኪን 
ሐቆ ሰነት 2017 ኦሮት እሙር 
ቄድራይ ሐርስ ዶክቶር ዐብደለ  
ምን ቱኒዝየ እንዴ መጽአ፡ እግል 

ሐረስቶት ወመአሰሳት ሐርስ 
ሕኩመት አምር ለገብእ እሎም 
ፋይሕ ደርስ (ተእሂል) እብ ሰበት 
ሐርስ ወአትፋራይ ተመር ሀበዮም፡ 
ወአዜ ዲብ እለ ደውለትነ ዲብ 
ኩሉ አቃሊም ክም በጽሕ ጋብእ 
ሀለ።
ዲብ አቅሊም ግብለት በሐር 

ቀያሕ፡ ዲብ ዐንሰበ፡ ጋሽ በርከ 
ወቅብለት በሐር ቀያሕ ክም በጽሕ 
ጋብእ ሀለ፡ አዜ ዲብ እሊ መሽሩዕ 
መአሰሰት ሐርስ ወተዋብ ንዋይ 
ቅያስ 900 ዕጨይ ተመር ሀለ 
እግልነ ወላመ ዲበ በካት ለህለው 
ሐርስቶት ለዘርእ ተመር እብ ሰኔት 
ክቡታሙ  ህለው ወአሀምየት 
ቱ ወመካስቡ ፍህማም ሰበት 
ህለው ዝያድ ፍገሪት ሰኔት እግል 
ትትረከብ ምኑተ ለልብል ረአይ 
ብዬ እግልሚ ዲብ ሰልአስ ሰነት 
ሻፍግ ፍሬ ተሀይቦም።
ዐድነ ኤረትርየ ዲብ ዐለም 

ለትትጃገር እቱ ደረጀት ባጽሐት 
ህሌት፡ እግል መሰል ቅያስ ከምሲን 
አልፍ  (50,000) ዕጨይ ተመር 
ሀለ ወምነ 50,000  ለ23 አልፍ 
ዲብ አቅሊም ቅብለት በሐር ቀያሕ 
ሀለየ። አዜ ሐረስቶት ቅብለት 
በሐር ቀያሕ ወግብለት በሐር 
ቀያሕ ዝያድ እንዴ ፈሀመዉ 
ሸቁቡ ህለው። መአሰሰት ሐርስ 
ወተዋብ ንዋይ ዲብ ገሕቴላይ 
እግል መደት ሐምስ(5) ሰነት 
ወዴነ ክድመት ተመር ዲብ ዐዳገ 
ዲብ ነሀይብ ወለ ክድመት ለሀይብ 
ምነን ህሌነ 350 ዕጨት ተመር 
ተን። ወለ ተርፈየ ዕጨይ ተመር 
ህዬ ዲብ ዕምር ንኡሽ ህለየ ወግረ 
እለ ተን ለፍሬ ለሀይበ።
ሐቴ ዕጨት ተመር፡ እብ ሰልአስ 

ገበይ ትትዘራእ ወህተን ህዬ ሐቴ 
ምነ ጋምል አቅሹነ ምነ (ጭብጨብ) 
እንዴ በተክነ እንዘርእ፡ ክልኤ ምነ 
ፍጾሀ እንዘርእ ወሳልእስ ህዬ እብ 
ናይ ቲሹ (Tissue Cull) እብ 
Computer እብ ገበይ ጥዉርት 
እግል ንዝራእ እንቀድር. አዜ ሐቴ 
ዕጨት ተመር ምነ አምዕል ለእለ 
ትዘራእ ዲብ ሰልአስ (3) ሰነት 
ፍሬ ተአነብት ዲብ ህሌት፡ ዲብ 
ሐቴ እርየተ አስክ ክልኤ ኩንታል 
እግል ንእሬ ምነ ልትቀደር፡ ወሸር 

ሕማም ሐቆ ከልአየ እግል መደት 
70 ሰነት ፍሬ ተአበልዕ ወዕምረ 
ቅያስ 120 ሰነት እግል ትጽነሕ 
ትቀድር።
ፋኢደት ዕጨይ ተመር ህዬ፦ 

ምን ፍሬሁ እንበልዕ፡ ነአዘቤ ምኑ፡ 
እግል አብያትነ እነድቅ እቡ፡ 
ንዋይነ ነአበልዑ ወጽላል ዲበ እለ 
ሐዜነ አካን ቤት፡ መቅለብ፡ አስክ 
ዲብ ሖሽመ እግል ኒደዩ እንቀድር 
ወፍሬሁ ክም እክል ወነብረ 
ንትነፋዕ እቡ። ዓመተን ፋኢደት 
ተመር ለልትዓደለ አለቡኒ። እብለ 
ገአቱ መዝኩርቱ ወዶል ልትበለዕ 
ሰኒ ቅወት ለሀይበነ። ሕፉንቱ 
ወዶል እንበልዑ ሐፋነት ለይበነ 
ምን ተመር ወለ 3 ፍሬተት ምን 
እንበልዕ ካፍየት ሒለት ለሀይበነ። 
እምበል እሊመ ዲብ ሐን ዕጨይ 
ተመር ለለአትሐዜነ ነኣይሽ 
አዝረአት እግል ንዝረእ እንቀድር። 
ገሌ ምን አንዋዕ ዕጨይ ተመር 
እግል እስሜ፦ መጅሁል፡ አዋዳር 
ወበርሄ እግል ንስሜ እንቀድር። 
እብ ሰበት ፋኢደት  ወእንታጁ፡ 

አንዋዕ፡ ወሓለት ጀው ናይ ተመር 
ሁጅካም ዐልነ ከተመር ወለ እግል 
ዓፍየት ወድ አዳም ዶሩ ሰኒ ቱ። 
ክመ እሉ እንቤ ሒለት ሐፋነት 
ወስከነ ወበርዱ ሰከርያት ዲብ ገሮብነ 
መንፈዐት ትርድት ለትመልክ 
ማደት ህሌት ዲቡ። አንዋዕ ዕጨይ 
ተመር ህዬ፣ መጅሁል፡ አዋዳር 
ወበርሄ ሳምያም ዐልነ እለን አንዋዕ 
ዕጨይ ተመር ለሔሰት ሻፍገት 
ፍገሪት ወለ በዝሐት ነቲጀት 
ለለሀይባነ አንዋዕ ተን። ወዲብ 
እሊ ምድር ከረ አቅሊም ቅብለት 
በሐር ቀያሕ ወእብ ፍንቱይ ዲብ 
ከረ ገሕቴላይ ለሔሰት ነቲጀት 
ለለሀይብ ቱ፡ ለሰበብ ህዬ ተመር 
እብ ጠቢዐቱ ምድር ሕፉን 
ወጬወ ለትሓበረ ዲቡ ቱ ለዝያድ 
ፈሬ እቱ። እምበል እሊመ ተመር 
ከሃለት ናይ ጽምእ ማይ ህሌት እሉ 
ወዲብ ዐድነ ኤረትርየ ሕዲነ ማይ 
እብ ሀለዮቱ ተመር እግል ንዝራእ 
ወነአትፋሬ በክት ብነ። እሊ ዲብ 
እብል ህዬ እብ ዕልም ወድራሰት 
ለተአከዳ ቱ።            
                                  ተአተላሌተአተላሌ

ከዲብ ናይ ዮም ሰፍሐት ሸባብ፡ 
ምስል ፍንቱይ በዐል ተጃርብ 
ወምህነት ተመር ሻብ፡  ኣድም 
ዑስማን ሙሰ ምን አቅሊም 
ዐንሰበ ለወዴናሀ ሙቃበለት እግለ 
ጣብዓም እኩም ህሌነ፡ ከሕበር 
ዲብ ጢሾ ቅራአተ ንትዐገል።

ወተርብየትወተርብየት
ዛህራ ዐሊ

ዐውል ዘዐት ሰኔትዐውል ዘዐት ሰኔት
እት ሐቴ ቀርየት ዎሮት ሹም 
ነብር ዐለ። ለሹም እግለ ዐሳክሩ 
እንዴ ጀምዐዮም “ዘዐት ሰኔት 
ለበልስ ነፈር 500 ዲናር እግል 
ሀቡቱ” እንዴ ቤለ በሸረዮም።

ለሹም ሐቴ አምዕል ምስል 
ዐሳክሩ እተ ሻርዕለ መዲነት እብ 
እገሩ እት ልሄርር፡ ዎሮት እናስ 
ግንዳብ ዕምሩ እት 90ታት 
ለበጼሕ፡ ግረ 20 ሰነት ፍሬ 
ለተሀይብ ዕጨት ዜድ-ዘይቱን 
እት ሸትል ረአዩ። ለሹም 
አስክለ ዕጨት ሸትል ለዐለ 
እናስ ግንዳብ እንዴ አወለጠ፡ 
“ስምዐኒ መልሀይ፡ እለ ዕጨት 
ለእግለ ትሸትል ህሌከ እግል 
ትፍሬ 20 ሰነት ለአትሐዝየ 
ወእንተ ሰበት ገንደብከ ዮም 
አው ፈጅር ምን እለ እዲነ 
ክባባይ ገብእ ለትትበሀል 
እቱ ዕምር ባጽሕ ህሌከ፡ እሊ 
እንዴ ተአምር ዕጨት ፍሬሀ 
ለኢትበሌዕ እግል ሚ ትትዕብ 
እተ ህሌካ?” ቤለዩ።

ለግንዳብ እበ ሹም ለትበሀለት 
ህግየ ፍኩር እተ እት እንቱ 

አስኩ ውልብ እንዴ ቤለ፡ 
“ቀዳምያም ዘርአው እነ ወሕነ 
በልዐነ፡ ሓርያምመ ሕነ እንዘርእ 
እግሎም ወህቶም በልዖ” ክም 
ቤለዩ፡ ለሹም ሰኒ ትረይሐ፡ 
እብሊ ህዬ፡ እግለ ምስሉ ለዐለ 
ዐስከሪሁ 500 ዲናር እግል 
ለሀቡ ሐበረዩ ወ500 ዲናር 
ሀበዩ።

ለእናስ ሰላዲሁ ክም ሰለመ 
ስሕቅ ወደ።  ለሹም እሊ ክም 
ረአ እበ ሰሓቁ እት ልትፈከር፡ 
“አዜ ህዬ ኖስካቱ ሚ ረከብከ!” 
ቤለዩ። ለእናስ ግንዳብ እብ 
እንክሩ፡ “ዕጨት ዘይቱን እግል 
ትፍሬ 20 ሰነት ተሐዜ፡ ዕጨቼ 
ላኪን አዜ ፍሬ ሀበት” ቤለዩ። 
አዜመ ለሹም ህግየ ውጅህት 
ወዕግልት ሰበት ገብአት እቱ 
ወረይሐቱ 500 ዲናር እንዴ 
ደግመዩ እብ ሸፋግ ምነ ድዋሩ 
ትወርከ።

ሐረከቱ ለረአ ዐስከሪሁ፡ “ሹምነ 
ደሐንካቱ፡ አፎ እብ ሸፋግ ምነ 
አካን ትወርኬከ!” ቤለዩ። ለሹም 
እብ እንክሩ፡ “ለእናስ ዘዐት 

ሰኔት እንዴ ኢለሐግል አስክ 
ፈጅር እግል ለአጽነሐኒ ቀድር፡ 
አነ ህዬ ምስሉ ትገሴኮ ምንገብእ 
ለከዝነቼ እግል ልውሐየ ምንዬ 
ሰበት ቱ እበ ሰኬኮ ምኑ” ቤለዩ።

አማንቱ ህግያ ሰኔት ወዘዐት 
ዕግልት እግል ቤልሳየ ወሴምዓየ 
ጥዕም ወፍሬ ሰኒ ለትሀይብ ተ። 
ሰበት እሊ ክል-ዶል ምን ንሳልነ 
ለትፈግር ዘዐት እግል ንትሓፈዝ 
እተ ብነ።

እምበል እሊመ እግልዬ እንዴ 
ይእንብል እግል ታርፌዬ 
ወብዕዳም አዳምዬ እት እንብል 
እዲነ እግል በይ’ነ ለእነብር እተ 
እንዴ ኢትገብእ፡ እብ ሕበር 
አድ-ሕድ እት እንሰዴ ወእግል 
ሕድ እት ነሐስብ ዶል ንሄርር 
እተ ለጠዐመት ወለተዐገለት 
ክም ተ ተሐብረነ።

ወድ አዳም ክም አድግ፡ 
“ግራዬ ሰዐረት ኢትብቀል!” 
ምን ልብል ታርፌሁ እትለ 
እዲነ እግል ለሀሌ ወኢቀድረ 
ዐለ። ሰበት እሊ ለሰኔት እግለ 
መጽኦ አግማም እት እንብል 
ሰበት እነብርቱ ዮም ለትሸተለት 
ሸትለት ፈጅር ለመጽእ ታርፌከ 
ፍሬሀ በልዕ ወማሌ ለትሸተለት 
ህዬ እንተ ዮም ትበልዐ።

እድንያ ተ ለትዘልመነ ወለ እድንያ ተ ለትዘልመነ ወለ 
ሕናቱ ለይእንከድመ፧ሕናቱ ለይእንከድመ፧

ሳሌሕ--------እለ እድንየ እብ አማን ዛልመት ተ። እግል ሰሩ አክያራት፣ 
እግል ሰሩ ሕግላን ጸሊም፣ እግል ሰሩ ዓፍየት ካፍየት፣ እግል ሰሩ ዐዛብ 
ወጅርሰት፣ ሰሩ ለአከርር እት ድርሰት ወሰሩ ዲብ መርተበት ወቅልወት፣ 
ሰሩ ርግርጎ ወናሽፈት፣ ሰሩ ሐሊብ ወእከለት! ሚ ኒበለ። እድንየ እብ አማን 
ዛልመት ወካይነት ተ።
ኣድም-----ያ ሳሌሕ! እለ እድንየ እብ ሸበህ ሕመየ። ህታመ ያረይ አፍ 

ወወዴት ላቱ እለ ትብል ወይሐግለት። እድንየ ህተ ኢኮን ለትከድመከ። 
እንተ ኖስከ እድንያከ ትከደም።
ሳሌሕ-------ሐቆ ትጻገገተኒ ህዬ? አነ እብ ድማን እቤ ምን ገብእ ህተ እብ 

ገለብ፣ አነ እብ ገጽ እቤ ምን ገብእ ህተ እብ ግረ። ደለ እበ ባሰርኮ ከት ትቤ። 
ምን ሐምየ ሕሜት ተአስታህለ ሌጠ።
ኣድም--ከእለ እድንየ ሚ ኢገብአት እግልዬ ትብለ ህሌከ?
ሳሌሕ-----አፎ ምነ አርዛቀ ኢትካፍለኒ? አፎ ክምሰለ እንዴ ጸግበው ልትጋስዖ 

ወአክቡዶም ጣሶ ለህለው ኢትሀይበኒ እብል ህሌኮ። እሎም እብ ማል ድፉናም 
ለህለው እግል እድንየ ሚ ወደው እግለ? ክልነ ምስል ትወለድነ ዲበ ወምስል 
ትከለቅነ።
ኣድም--ስምዐኒ አዜ ሰኣል እግል እትሰአለካ ቱ።
ሳሌሕ---ሰኒ፣ አናመ እበልስ እግልከ።
ኣድም---ርዝቅ ሚ ቱ? ርዝቅ ለልትበሀል ሚ ቱ?
ሳሌሕ---ርዝቅ ግሩሽ ቱ። ምን ግሩሽ አጅባብከ፣ ባሌጃትከ፣ ባንክከ ወክምርከ 

ዶል ትመልእ ክሉ ፈቴከ ወእብ ምድር ወዐስተር ክምሰል ምራድከ ትሄርር።
ኣድም-------እሊ ርዝቅ ኢኮን በሊስ ብዕድ ሕዜ።
ሳሌሕ----ሃ---የእ! ምን ግሩሽ ወኬን?
ኣቤ---ኣቤ፣ ምን ግሩሽ ወኬን።
ሳሌሕ----አይዋ----- ግሩሽ ሐቆ ርዝቅ ኢገብአ፣ ርዝቅ ንዋይቱ። ያረይ 

አማንዬ ቱ! ንዋይ ርዝቅ ዐቢ ቱ። ዔሸ እማት እግል፣ አጣል እማት አነግል፣ 
ዐሪት ወሐማሊ፣ አርሄ ሸላሊት ዕሻራተ ወነባይለ፣ መፈርደ ወህምራሪበ አክያር 
ሀለ ዲበ። አፍሩስ ሐምበሊታት፣ አብቁል ለገዛይፍ፣ ውላድ አፍሬት እት 
ለአራይፍ እሊ ክሉ ርቅዝ ምን ኬኑ አለቡ ቱ።
ኣድም-------አዜመ ለበሊስ ኢረከብካሁ።
ሳሌሕ----ወህር አነ! እንተ ምራድከ እሙር እግዬ ይሀለ። ምን እሊ ወኬን?
ኣድም---ኣቤ ምን እሊ ወኬን።
ሳሌሕ-----አዜ ፈቀድኮ። ርዝቅ አብያት ቱ። ንዋይ እብ ሕማም ልትጀለፍ። 

ግሩሽመ ትበዴ ከበዐለ ፈልስ። አብያት ላኪን ኢልትአረጽ ወኢበሌ። ሐቴ 
ዶል ሐቆ ትነደቀ ዲመ ነብር። አይዋ! አብያት፣ መርበዓት ወቭለል፣ ረዋሺን 
ለውቁል እት ዐስተር፣ ፈናድቅ ወነዋዲ፣ ጀላል ቱ ‘ግል አራዲ።
ኣድም-------ያረይ አነ ቃስዱ ለህሌኮ በሊስ ኢረከብካሁ። ዐረብረብ ሌጠ 

ኪድከ።
ሳልሕ----እሊ ለአነ እብሉ ህሌኮ ርዝቅ ኢኮን?
ኣድም----ርዝቅ ኢኮን። ርዝቅ እግል ልግበእ ብዕድ እግል ልትአመር 

ለወጅቡ ጋር ሀለ።
ሳሌሕ---ሐቴ ሓጀት ፈቀድርኮ። ርዝቅ ምድር ቱ። አርድየት ምን ክሉ 

ትትፈደል። ምድር ብከ ምን ገብእ ረዋሺን ትሸቄ ዲቡ፣ ንዋይ ተውብ 
ዲቡ፣ ጀራዲን ትወዴ ዲቡ፣ ተሐርሱ ከከረ ዕፉን ወማሼለ፣ ሽዒር ወሽንራይ፣ 
ብልቱብ ወፉል፣ ደምሃይ ወዳጉስ፣ ጣፍ ወደበር፣ ስምስም ወግጥን ወብዕድ 
እንዴ ዘርአከ ተጅር። ምድር ለሐይሱ አለቡ።
ኣድም----እሊመ በሊስ ኢኮን። ልሰዕ በሊስ ሕዜ።
ሳሌሕ---አነ ገድም ትወጽዐኮ። ወምን እሊ ወኬን በሊስ ክምሰል አለቡ 

አምን ወእደምን። እንተ ህዬ ትደረር።
ኣድም------ከላስ ትደረር ሐቆ ቴልከኒ እትደረር። ርዝቅ ሰለስ ሓጀት ተን።
ሳሌሕ--- ሰለስ ሓጀት! አነ ላኪን አርበዕ ወዴክወን። ግሩሽ፣ ንዋይ፣ አብያት 

ወምድር።
ኣድም---እለን ኢኮን። ርዝቅ አወል ዓፍየት ተ። ዓፍየት ሐቆ አለብከ ሐቴ 

አለብከ። ማል ኢልጥዕም እግልከ ወአምዋል! 
ሳሌሕ----አሃ--
ኣድም---ለካልኣይ ኤማን ቱ። ኤማን ሐቆ አለብከ እበ ብካተ ሐቆ ኢትአገኔዕ 

ማልከ ተርጀመት አለቡ። ኤማን አለቡ ለማሉ ሕኔት ርዝቅ፡ ዐዛብ ወከራብ 
ገብእ እግሉ።
ሳሌሕ----እንዴ ለሳልሳይት፣ 
ኣድም---ሳልሳይት እዴ ምድት ተ። ምነ እለ ብከ ትውሐድ ወትብዘሕ 

ተሀይብ ሐቆ ገብአከ ዲመ ርዙቅ እንተ። ደለ እለ ሀብከ እግልከ ትትከዘን። 
እብ ዕጽፍ ህዬ ትመጽአከ። ሃይባይ እት እድንየ ርዝቅ ወዲብ አልኣኽረ ህዬ 
አጅር ቡ። አዳም እለ ትረዘቀ ምን ልትረዘቅ እለን ሰለስ ሐቆ አለቡ ሓግል 
ቱ። አዜመ እንተ እድንየ እንዴ ኢትአትማርር እግለ ህሌት እግልከ ኤማን 
ውዴ፣ ዓፍየትከ ዕቀብ ወእግል መሳኪን ሀብ ወደሐንከ።
ሳሌሕ----ያረይ እንተ ገድም ሐከምከ ወአድረስከ ረቢ ኖሱ ልጃልሉ ዲብነ።

ዎ ሮ ት 
መደርስ እት ፈስል 

ለአደርስ ውዕል እንዴ ዐለ፣ 
ዎሮት ደረሳይ ሰበት ኢትፈሀመዩ፣ 

ዲበ ፈስል እንዴ አትረፈዩ አንቀሶት እግል 
ለአድርሱ ሰተተ። ክእነ እት ልብል ህዬ እግል ለአፍህሙ 

ጀረበ። “ስምዐኒ፣ አርበዕ አራንሺተት ዐለየ እግልከ። ክለን ምንዲ 
ትበልዐን ከም ተርፈ እግልከ?” እት ልብል ትሰአለዩ። ለሕጻን 
ሻፍግ እት እንቱ፣ “ለበሊሰ ሰኒ ኣምሩ ህሌኮ” ቤለዩ። ለመደርስ 
በሊሱ እግል ልስመዕ እት ለሐዜ “አሀ፣ ከም ተርፈ?” ቤለዩ 
እብ ድግማን። ህቱ እግለ ሙሩን ጭገሩ እንዴ ቀዋቅል፣ 

“ለአርበዕ አራንሺተት ክለን ዶል እበሌዕ፡ ቀረፍ 
ተርፍ እግልዬ” ቤለዩ በሕ እንዴ ልትጸበር።

አጥዐሚ
ቶ

አጥዐሚ
ቶ

ንህብ ወመናፍዕተንህብ ወመናፍዕተ
ንህብ እብ ሽቅለ ወእብ መንፈዐተ ምነ ለልትአመሮ ጅንስ 
ሔዋናት ተ። ስኒ ቅንጭብት ዲብ እንተ እግል አዳም ቅያስ 
ለአለቡ መንፍዐት ተሀይብ። ንህብ ለጥዑም ወክምሰል ስራይ 
ለልትአመር መዐር ትሸቄ። ምን መዐር ሸሜዕ ወእሉ ለመስል 
ሓጃት ልትሸቄ። እተ ክምሰልሁመ እግል መትፋራይ ዕንቦባታት 
ትነፌዕ። እሊ ህዬ ዕንቦባታት እንዴ ረፍዐቱ ተብዐት ወአንስ እግል 
ልትፋሬ ተአቀድሩ።
ንህብ ክለ ሹም ትወልደ። እለ ሹም እት መደት ቀይም ዲብ 
አምዕል አስክ 2000 ቤጨት ትወልድ እት ህሌት እት ወቅት 
ሐጋይ ህዬ ምን 1000 አስክ 1500 ትወልድ። እሊ ህዬ ለትመይት 
ንህብ እግል በደሎት ቱ። እብ ፍንቱይ ሸቃለ አጊድ ሰበት መይቶ 
በዱሎም እግል ለሀሌ ለአትሐዜ። ዲብ ዎሮት ቀፎ ናይ ንህብ አስክ 
40,000 ንህበት እግል ልንበረ ቀድረ። 
ከንህብ አክል እሊ መንፈዐት ሐቆ ብዲበ ክል ዎሮት ከእበ 
ትትቀደሩተ እግል ልተውበ ወምን ቅሩብ ምን ሽፍሩ እብ አክያራተ 
እግል ልትመተዕ ለአስትህል።

ለዘት ለዘት 
አምሳላትነ አምሳላትነ 
ነአዳውርነአዳውር

* እም ሐዋን እግል እንዳቄ 
ትፈሬሕ
* ሐሊብመ ወልዱ ሔሰዩ
* ሞት ምን ኢመርኢት አበወ
* ሰከ ወልዱ ዓበ
* ልብ ወለት-ከብደት ትበልሱ
* ተላይ ሐዲስ ህሮደ ልትባደር
* ሰመ ደሀብ ኢትዘልም
* ምን ነፍስ ጠምዕወ እብ 
ምፍራቅ ዐርቀይ ትመልጭ
* ምን ፈታይከ ተዐቀብ 
አባይከ ረቢ ከርዑ
* ማይ መሪር ማይ ጥዑም 
በጽሖ እቡ
* ማይ እብ መሀጸ ዝበድ 
ኢልአፈግር
* ሑከ ምን ልትላጼ፣ 
እንታመ ረአስከ 
አጥልል



ጀሃድ ወድ ዐገበ ለልትበሀል እናስ ምስል ጸሩ ገበይ ገይሶ ዐለው ወእት 
ገይሶ ምነ ጸሩ እናስ ዎሮ እንዴ ተዐንቀፈ ወድቀ። ለሰብ ለብዕዳም 
“ተዐወ!” ቤለዎ። ደአም ጀሃድ “እግል ኢቲሙት ቅነጽ ኢትቡሎ፡ 
ዐውቴ በዐለ ሚቱ!” ቤሎም። በህለት ለእናስ ለወድቀ ፈዳብ ኢኮን 
ወሓጥርመ ኢኮን ወእብለ ሕውናሁ ወኢሐጠሩ እግል ልትዐወት ለገብእ 
እሉ እናስ ኢኮን እንዴ ቤላቱ ለክእነ ቤሎም። ወእለ አስክ እለ ኢነት 
መሰል ጋብአት ሀሌት። 
ከእት መስሎ “እግል ኢሊሙት ቅነጽ ኢትቡሎ ዐውቴ በዐለ ሚቱ ቤለ 

ጀሃድ አብ በፍተ” ልብሎ።

ምን ሕላይ ቀዳምያምምን ሕላይ ቀዳምያም
ዲበ እት ሰነት 1913 እብ ኢኖ ሊትማን ወነፈዕ ወድ ዕትማን ለጠበዐ 

ክታብ ሐይለት ትግራይት፡ ምን ሐይለት መንሰዕ ቤት አብረሄ እብ ከፋሊ 
ወድ ደርመስ ለልትበሀል ሔልያይ ላሊ ዲብ ሰክብ ለበዲር መልሂቱ 
ወመሳኒቱ ለዐለው ወሐሬ ለሞተው ስናቱ እብ ሕልም ምስሉ እንዴ 
ትመየው ምድር ክምሰል ጸብሐ ምን ኢረከበዮም ለቤለ ሕላየት ስርቤብ 
ወሰፈላል ክእነ ትብል፡-

ሰሞእ ኢልትገየስ - እለ ከአፎ ተአዳግም
ሰብ ለጸንሐ ምስልዬ - አየ ጌሰ ወሕሻኩም
ለእዴ አብ ኬመ - ትሻክክ ጸንሐት ወጃድም
ለአፍ አብ አርዋ - ሐሌ ጸንሐ ወዳግም

ዕቴልዲ ክልኤ ምልትሑ - እንዴ ጸብጠ ከኣዝም
እንቱም ሰኒ ህሌኩም - ወእኩይ ህለ ለግራኩም
ምስል አበችኩም - ጥዕም ህሌት ነብራኩም

ገአኩም ወለድ መካዝን - እብ ረቢ ወእብለ ጎማትኩም
ወዲብለ ክዋነ - ተላይ ሐልብ ምን አሓኩም

ሰሞእ ኢልትገየስ - እለ ከአፎ ዳጉመ
ሰብ ለጸንሐ ምስልዬ - ፍንጌ ገለብ ወጉበ

ምን አርዋይ ወተሐት - አካን ለአባይ ልቡለ።

ከፋሊ ወድ ደርመስ እት በደ ሰብ ገጽ ገምሮት ለቤለ ሕላየት ህዬ ክእነ 
ትብል፡-

አነ እብ ግሳዬ - ወጸርዬ በኑ ቦፋ
ጅምዕ ወህያቡ - ሰኒ ህሌት ኖሰ

ሪምኪ አከ ዲብነ - ወገለብ ምንለ ሞታ
ምንለ ርሻሽ ቃምዱ - ወክቡድ እበን ወሖጻ

እቡ ሰብኮ ሚቡ - ቀይም ቀላቅሎታት
ወእቡ ሳግሞ ሚቡ - ለሔተ ምን ዳምሮታት
ወምስሉ ገሙ ሚቡ - ሰኖ ለአብዕሮታት
ወገለድ ከሬ ሚቡ - ዲብለ ገባይሎታት

ወእቡ ዘምቶ ሚቡ - ከገይስ ዲብ ሐሮታት
ተማም ለክፎ ዲቦም - አካባ ወአግዐሮታት
እብ ቀጠፍ ጌልል - ከከፍል ማሞታት
መርባት ሰሜ ሚቡ ልስከብ ሰብ ካኮታት
ወገድም ተክሎብ ሚቡ - ክሬት ጽባቦታት
ካልእ ላሊ ድገም -  ወካቦይ ሸባርቆታት
ጭገር አስሮ ምናታ ሕማጥለ ከላውዮታት

 
               ዔማት፡ ክታብ ሐይለት ትግራይት 1913               ዔማት፡ ክታብ ሐይለት ትግራይት 1913

መሐመድ ዳፍለ

ዐውቴ በዐለ ሚ ቱዐውቴ በዐለ ሚ ቱ

ቅርቅር ለትትበሀል ሰሬረት 
ሀሌት። ወህተ ወል ሀለ እለ 
ወስሙ ሓምድ ተ። እግል ሓምድ 
ወድ ቅርቅር ንህብ ቀትለቶ። 
ወቅርቅር ለወልደ ንህብ ክም 
ቀትለቶ ምነ ለመርባቱ እግል 
ተአቅስን ትጻገም ሀሌት። ወንህብ 
ወውላደ እግል ተአብዴ ክእነ 
ትወዴ ሀሌት፦
ለንህብ እት ጋንጊ ዕጭየት መ 

ግብ እበን ወእት ሰቀለ ባይአት 
ክም ረኤተ አዳም ትመሬሕ እተ። 
ከአዳም እት ለሐልፍ ክም ረኤት 
እት ድዋርለ አዳም እንዴ ገአት 
እንደይ ተአትካርም ትነቅም።፡ 
አስክ ለአዳም አሰር ለማርሒተ 
ገብእ። ወለሓልፋይ ለንቅመተ 
ምን ፋርግ  - ምን ለአምር፡ ክእነ 
ልብለ
ገዶ እም ሓምድ

ወልዬ ሓምድ ወልዬ ወወልኪቱ
ረቢ ወደየ ምንገብእ እግል 

ነአቅስኖ

መሰንቆ ለእቡ ዘቡጠ ወተር በ። 
ወክል ወተረ ስም ቡ። ወክም 
ትዘበጠ “ወተር እገሌቱ እሊ”  
ልብሎ ከለአኤልልዎ። አናይ 

ገሀመ ወተር በ። ወናይ ህጅክመ 
በ። ወእትለ መሰንቆ ክል ገቢለት 
ወተረ ተአምር። ወህቱ ትዘበጠ 
ምንገብእ ክል ዎሮት እትለ ናዩ 
ለአሰቅር። አስማይ ለአወትር እለን 
ተን፦
ሰበብ፡ ናይ ነታብ - በኒዓምር ቱ።

ቅርቅር ወወልደ ሓምድቅርቅር ወወልደ ሓምድ

ወክእነ ህቱ እት ለአድሄ እለ 
ወህቱ እት ነቅም ወእት ትመርሖ 
እት አካንለ ንህብ ትበጥር። 
ወአስክ ለአዳም ልርእየ እተ 
ተአትቀባብል። ወሐር ለአዳም 
ክም ረአየ ህተ ትገይስ። 
ወለአዳም እሳት እንዴ ለአጸብጥ 
እብለ ተናን ለንህብ ለአሸክር 
ከመዐረ ሸንክል። ወቅርቅር ክእነ 
እግል አዳም እት ትመሬሕ ለእለ 
ረኤት አካን ንህብ ክለ ተሐብር። 
ወንህብ እብ እሳት ለመሸንክለት 
ምነ ወምን ውላደ ብዙሕ 
መይት። ወቅርቅር ክእነ መርባት 
ወልደ ሓምድ ተአቀስን ሀሌት። 
ወአስክ አዜ እብ ክእነ አዳም እት 
ንህብ ተሐብር ሀሌት። ደአም 
ሐት-ሐቴ ዶል ትሰምድ ከዲብ 
አራዊት ወዋኒን ትመርሕ።

መንደር፡ ናይ ሐባብ ቱ - ዐድ 
ህብቴስ
አብ-ጸረሕ ናይ ዐድ ተክሌስ ቱ።
ብልሽ፡ ናይ ዐድ ትማርያም ቱ።
ቤጽዓይ፡ ናይ ክሉ ሐሊብ እንሰ 

ለሰቴቱ። ወክል እናስ እትለ ወተሩ 
ልግበእ መ አክልለ አስቀረ ለአእበ 
ለአሰቅር ቡ። ደአም በኒዓምር 
ወሐባብ ወዐድ ተክሌስ ወዐድ 
ናይብ እሎም ክሎም ለዘይድ 
“ፋርስ!” እንዴ ቤለው ለአሰቅሮ። 

ወክሉመ ፈዳብ ወሓጥር ለአገብአ 
“ፋርስ!” እት ልብል ለአሰቅር። 
ክል እናስ እዋን ጸገም መ 

መትፈርዓይ ወክል ወቅትመ ለእበ 
ለአሰቅር ብእቱ። ክል ዎሮ ክም 
ወቀዩ መ ክም ስቃር ቤት አቡሁ 
ዎክ ምን እዝን አሓሁ ለስቅራት 
ነስእ። ገሌ ምነ ስቅራታት
እብ ውህር ለልትበሀል ሌጠ ምን 

እንረኤ
ውህር፡ ውህር ስናት፡ ውህር 
እማት አለቡ፡ ውህር ከደን፡ 
ውህር ውላድ፡ ውህር ድጌ፡ 
ውህር ገቢል፡ ውህር ጥሉቅ

ብዕድመ ሀለ
ኢትምሕክ፡

ህመም መሸንገል
ሀማም ገቢል
ህርብ ግርጉር

ሀብረም ህንራሪብ
ሐየት ረበዕ
ሐማረገ
ማንጊት

በዐል አጀል 
መቴለ  
 

        ዔማት ክታብ ዓዳት          	
      ወአድጋማት ትግሬ

ወተር መሰንቆወተር መሰንቆ

ኣድም አብሐሪሽ

ወጠንያይ ጅግረ ዐጀላት ‘ኤሪ-ጁንየር’ ገብአወጠንያይ ጅግረ ዐጀላት ‘ኤሪ-ጁንየር’ ገብአ
ስወር፡ ክብሮም ጸሃዬ

ወጠንያይ ጅግረ ዐጀላት 
ምግባያም ሽባን መትባድረት፡ 
ለሐልፈ ሰነብት እት መዲነት ባጽዕ 
ገብአ  
እሊ እብ ‘ኤሪ-ጁንየር’ ለልትአመር 

ብድረ ዐጀላት ዓማር 17 ወ18 
ሰነት እት ገብእ፡ እግል ዒድ 
ዐመልየት ፈንቅል እንዴ ትበሀለ፡ 
እግል ሳልስ ሰነቱ ደርብ-ሕድ እት 
ባጽዕ ገብአ። ውላድ ወአዋልድ ህዬ 
እት አከድን ወመዲነት ጅግራሆም 
እንዴ ወደው፡ እበ ረክበዉ ንቃጥ 
ወወቅት ቱ ደረጃቶም ለጸብጠው። 
እተ በረ ምን መዲነት ለገአ 

ጅግረ ከደን፡ እግለ ሰልፋያም ሰለስ 
መትጃግረት 3፡ 2 ወ1 ንቅጠት 
ለልአትሀይበ ክልኤ ናይ ምግብ 
ቮላተ ዱሉያት ዐለየ። 
እተ ጊማይ ግልቡበ ለአጽበሐ 

ናይ ሰንበት ንኢሽ ጅግረ አዋልድ፡ 
ምን ባጽዕ እንዴ ትበገሰየ ገሕቴላይ 
እንዴ በጽሐየ እቅባለት፡ 90 
ኪሎምትር እተ ትጃገረየ። 
እት ጊሰት ወእቅባለት ዲብ ማይ-

አጣል ዱሊት ዲበ ዐለት ቮላተ፡ 
እተ ሰልፋይት ሄርሜለ ስምኦን ምን 
ፈሪቅ ግብለት፡ ሲዶን ሀብቶአም 

ምን ሰራይር ሳዋ ወሮዚና ብርሃኔ 
ምን ደንደን፡ እተ ካልኣይት ህዬ፡ 
ሲዶን፡ ሮዚና ወአርሴማ ዐንደጼን 
ምን ፈሪቅ አራግ ደርብሕድ 
አተየ።  
እብ ዓመት ትልህየ ሰኔት እት 

ለአርእየ ህዬ ዲብ ሳዐት 32 
ኪሎምትር ዲብ ከይደ፡ እብ 2ሳ፡
48ደ፡44ካ፡ ትልህያሀን እብ ቮላተ 
ጅግረ አትመመያሀ። 
ደዓም ዲብ ኬንየ እተ ገብአ 

ጅግረ ዐጀላት ሻምፕዮን አፍሪቀ 
ለትጃገረት አርሴማ ዐንደጼን 
ህዬ፡ እግለ ደዓም ምስለ እተ 
እድንያይ ጅግረ ለተልሄት ወአዜ 
ፈሪቅ ደንደን ለወከለት ሮዚና 
ብርሃኔ እንዴ አጅገረት፡ አወላይት 
አቴት። ናይለ ትልህየ ለሔሰት 
መትባድራይት ለትሰሜት ሄርሜለ 
ስምኦን ህዬ ሳልሳይት ገአት።   
ነፈር ፈሪቅ አራግ ራሄል ዑቅባይ፡ 

መትባድራይት ሰራይር ሳዋ ሲኦን 

ሀብቶአም ወዕድል ተስፋገርጊስ 
ህዬ ምን ራብዓይ አስክ ሱሳይ 
ተርቲብ አተየ።  
እብለ ፍገሪት ህዬ፡ አርሴመ 

ወሮዚና እብ ሕድ ለመስል ወቅት 
2ሳ፡48ደ፡33ካልኢት፡ አወላይት 
ወካልኣይት፡ ሄርሜለ ህዬ፡ እብ 
ክልኤ ካልኢት እንዴ ደንገረት 
ምነን፡ እግለ መርሐለት ጅግረ 
ወቅት ለዋለያ ካዲብ ካልኣይት 

መርሐለት ለትዐደያ ተን።
እብ ንቃጥመ አርሴማ 

ወሮዚና 12 ንቅጠት፡ ሄርሜለ 
ወሲዶን ህዬ፡ እብ ሕድ ሸብህ 
11 ንቅጠት እንዴ ረክበየ፡ 
ምን አወላይ አስክ ራብዓይ 
ተርቲብ ጸብጠየ። 
እብ ናይ ፍረቅ ጅግረ፡ 

ደርብ አድሕድ ፈሪቅ 
ግብለት ወትጽቢት እብ 8ሳ፡
26ደ፡ 12ካልኢት፡ አራግ 
ህዬ፡ እብ ደቂቀት ወ47 
ካልኢት እንዴ ደንገረየ ምነን 
ሰለስ ሰልፋያም ተርቲብ 
ሐጠጠየ። 
ውላድ ህዬ ግንደዕ 

እንዴ በጽሐው ባጽዕ እት 
ለአቀብሎ፡ 135 ኪሎምትር 
ሰወገው። መብዝሖም 

መትባድረት አስክ ግንደዕ ለአቱ 
ምስል እት ልትጠወው፡ እብ ሰበብ 
ዝላም ጥልት ለዐለት ጽርግየ 
ግንደዕ ገሌ ዲብ ተአትዋድቆም 
ትረኤት። 
እት ልትከረው ህዬ ምን ባካት 

ገሕቴላይ፡ አቤል ሳሚ ምን ፈሪቅ 
ናትና፡ ከጥወት በታከት እንዴ ነስአ 
እብ በይኑ ትፌተተ። እት ደንጎሎ 
ህዬ፡ ኤቨን ዳንኤል- ምን ፈሪቅ 
ሰምበል፡ንፍታሌም ቅዱስ ወዩኤል 
ሚካኤል ምን ናዲ ደንደን እንዴ 
ዐረው እቡ ምስሉ ሄረረው።    
ምስለ ምን ግረ ለትሓበረዎም 

መዲነት ባጽዕ ክም አተው ህዬ፡ 
ንፍታሌም እግል ኩሎም እንዴ 
አጅገረ፡ እብ 3ሳዐት፡24ደቂቀት 
ወ44ካልኢት አወላይ አወልወለ 
ምኖም። ወድ ፈሪቁ ዩኤል፡ አንፋር 
ፈሪቅ ሰምበል ኤቨን ዳንኤል 
ወዳንኤል ሀይሌ፡ ወናይለ ጅግረ 
ለሔሰ መትባድራይ ለትሰመ ሳሚ፡ 

ክምሰልሁመ መትባድራይ ፈሪቅ 
ጎዳይፍ ሄኖክ የማኔ፡ እብ ሕድ 
ሸብህ ወቅት አስክ ሳድስ ተርቲብ 
ለገአው ቶም። 
መትባድረት እት ፍግረት 

ወክራየት ዲብ ገሕቴላይ ንቀጥ 
ለልአከስበ ክልኤ ቮላተ ዱሉያት 
እሎም ዐለየ። እግለ አወላይት 
ዮናታን ቴድሮስ ወእሰይ ክዳኔ 
ምን ደንደን፡ ሴም ተስፋኣለም ምን 
ፈሪቅ ግብለት፡ እግለ ካልኣይት 
ቮላተ ህዬ እዮቤድ ኤፍሬም 
ምን ደንደን፡ ዳይሞን ሰለሙን 
ምን ፈሪቅ ትጽቢት፡ ወኤርምያስ 
ዑቅባይ ምን ፈሪቅ ግብለት 
ከስበው ዲበን። 
ንፍታሌም ቅዱስ ህዬ፡ እብ 11 

ንቅጠት ክእሉላት፡ ሰማን ወሴዕ 
ንቅጠት እግለ ሕዩባም ለዐለው 
ዩኤል ሚክኤል ወኤቨን ዳንኤል 
እንዴ በድረ፡ እብ ዕሙማይ 
ወቅትመ እብ 3ሳ፡24ደ፡33ካ፡ እት 
መሬሕ ዲበ ካልኣይት መርሐለት 
ተዐደ። ዩኤል ወኤቨን፡ ደርብ-ሕድ 
እብ ክልኤ ወአርበዕ ካልኢት አሰሩ 
ዔረው። 
ሰንበት ዐባይ ህዬ ዲብ ቀበት 

ባጽዕ ዲበ ገብአት ናይ ክሎሊት 
ጅግረ ዐጀላት አዋልድ፡ 70 
ኪሎምትር ዲበ ትጃገረየ። ሐቴ 
ምነ ሰእየት ለበን መትባድረት ላተ 
አርሴማ ዐንደጼን ህዬ እብ ቮላተ፡ 
እግለ ለሔሰት መተልህያይት ናይለ 
መርሐለት ውዕለት ለዐለት ሄርሜለ 
ስምኦን እንዴ አጅገረት፡ ዕውትት 
ናይ ክልኢተን መራሕል ገአት። 
ኤልዳና ክብሮም ምን አራግ፡ 
ሳልሳይት አቴት። 

እብሊ ህዬ አርሴማ፡ እብ4 ሳዐት፡ 
51 ደቂቀት፡ ወ41 ካልኢት 
ዕውትትለ ጅግረ ገብአት። ሄርሜላ 
ወሮዚና፡ ደርብ አድሕድ እብ ክልኤ 
ወአርበዕ ካልኢት እንዴ ትራየመየ 
ስቴጅ ዐውቴ ለልዓርገን ንቀጥ 
ረክበየ።
አርሴማ፡ እብ 23 ንቅጠትመ፡ እት 

ናይ ቮላተ ጅግረ ኢብ ትትዐወት፡ 
ክልኦት ዐውቴ ረክበት። ሄርሜላ 
ወሮዚናመ፡ እብ 20 ወ19 ንቅጠት 
አሰረ ተለየ። 

እግለ ጅግረ እብ ፈሪቅ፡ ለዲብ 
አቅሊም ምግብ ልትጃገር ፈሪቅ 
አቅሊም ግብለት ተዐወተ ዲቡ። 
ፍረቅ አራግ ወትጽቢት ህዬ ደርቡ 
ትረተበው። 110 ኪሎምትር 
ለገልበበው ውላድ፡ ምስል እት እንዴ 
ተሐየበው ቱ ዲብ ቮላተ ለአተው። 
መትባድራይ ኤሪቴል መሓሪ 
አክሊሉ ህዬ፡ ሓይስ ስነኑ እንዴ 
ገብኣቱ ሰልፋይ ለዔረ። እዮቤድ 
ኤፍሬም - ምን ፈሪቅ ደንደን፡ ሴም 
አፈወርቂ ምን ናዲ አስቤኮ፡ ደርቡ 
ካልኣይ ወሳልሳይ አተው።  
እብ ናይ ክልኢቱ መራሕል 

ዕሙማይ ወቅት 5ሳ፡55ደ፡59ካ 
ለአትመመ ምን ፈሪቅ ደንደን 
ዩኤል ሚካኤል ህዬ፡ ስርግል 
እለ ጅግረ ገብአ። ወድ ፈሪቁ 
ንፍታሌም ቅዱስ እብ ክምሰልሁ 
ወቅት ካልኣይ፡ ወኤቨን ዳንኤል 
እብ አርበዕ ካልኢት እንዴ ደንገረ 
ሳልሳይ።   
እምበልሁመ ዩኤል እግለ ጅግረ 

ግምብየ-ቮላተ እብ 15 ንቅጠት 
ተዐወተ ዲበ። ውላድ ፈሪቁ 
እዮቤድ ወንፍታሌም፡ 14 ወ11 
ንቅጠት እንዴ አከእለለው ምስሉ 
መነሰት ዐርገው። ፈሪቆም ፈሪቅ 
ደንደን ህዬ፡ እብ ውላድ ዕዉት 
ሻምፕዮን “ሽባን ኤሪ-ጁንየር” ሰነት 
2026 ገብአ። 
እምበል እሊመ፡ እብ ወጠንያይ 

ፈደሬሽን አትሌቲክስ እት ክል-ሖል 
ለልትነዘም ጅግረ ሰዐይ ሰር-ማራቶን 
ምፍጋር-ጸሓይ አፍሪቀ፡ ዮም ዓመት 
አትሌታት ሐምስ-ድወል በህለት 
ኤረትርየ፡ ግብለት ሱዳን፡ ኡጋንደ፡ 
ታንዛንየ ወኬንየ እግል ልሻርኮ እቱ 
ክምቱ እሙር ሀለ። 
ፍንጌ ፍረቅ ስስ ለአቅሊም ለገብእ 

ትልህያታት ኮበሪት-እገር ለዋው 
በሐር፡ ጅግረ ሕማሴ ወጅላብመ 
ገብእ ሀለ።

ኤርትሪ ጳውሎስ ወልደሃይማኖት፡ ኤርትሪ ጳውሎስ ወልደሃይማኖት፡ 
ርኢስ ሲካፋ ተሐረርኢስ ሲካፋ ተሐረ

አሰይድ ጳውሎስ 
ወልዴ ሀይማኖት ፡ 
እግለ መጽአ 
አርበዕ ሰነት ርኢስ 
መጅልስ መሕበር 
ኮበሪት እግር ድወል 
ምግባይ ወምፍጋር 
ጸሓይ አፍሪቀ 
(ሲካፋ) እግል 
ልግበእ ተሐረ። 
ዲበ እት ዮም 7 

ፌብርዋሪ ዲብ ጅቡቲ ለገአ ሕርያን፡ ናይ ዶሉ መትምማይ ሽቅል 
ሲካፋ ጂን ሰኒንዴ፡ “ጳውሎስ ወልደሀይማኖት ርኢስ ሲካፋ ክም ገአ 
እሸሬሕ ህሌኮ” ዲብ ልብል፡ ርኢስ ፈደሬሽን ኮበሪት እግር ሶማልየ 
አሰይድ ዐሊ ዐብዲ መሐመድ ህዬ፡ ናይቡ እንዴ ገአ ሕሩይ ሀለ።   
አሰይድ ጳውሎስ፡ “እማነት ለከረ ዲብዬ መጅልስ ሲካፋ ሐምድ” 

እት ልብል፡ እብ መትሰባል ክም ሸቄ አከደ።
አሰይድ ጳውሎስ፡ ርኢስ ወጠንያይት ልጅነት ኮበሪት እግር ክም 
ቱመ ልትአመር።



አዳም እግል ልፍተዩ ወእግል 
ልትሐሰር እቱ ለኢለሐዜ ነፈር 
ህለ እግል ንበል ይእንቀድር። 
እሊ ላኪን እብ አደብከ ወእት 
አዳም እበ ተአርእዩ መትሐሳት 
ለልትቀየም ክምቱ ሸክ አለቡ። 
ከፍቱይ እግል ትግባእ እሎም 
ለተሉ ንቃጥ ንርኤ፦ 
1. እት አዳም መትሐሳር ለሀሌ 

አዳም እግል ለሐሽመከ ወልፍቴከ 
እንታመ እግል ትሐሽሙ 
ወትፍተዩ ወጅብ። ገሌ አንፋር 
እምበል ለውቀት አርወሐቶም 

ናይ ብዕድ ኢከስሶም። ምናተ ኦሮ 
ነፈር እት ወቅት ፈርሐቱ ወሐዘኑ 
እት መጦሩ ሐቆ ኢበጠርከ እግል 
ልፍቴከ ኢትጸበር።
2. ገጽ ፋሬሕ ለሀሌ እግልከ፦ 

ተበሰም ምን አግደ አሻይር ገጽ 
ፋሬሕ ተ። እብሊ ህዬ ክል ዶል 
እተ ሀሌከ ሀሌ ተበሰም (ገጽ 
ፋሬሕ) ዶል መልክ ብዝሓም 
መልህያም ወፈተች እግል ለሀሉ 
እግልከ ቀድሮ።
3. እምበል ሕሽመት 

ኢትትላከዮም፦ እት ዓዳትነ 
እግል ኦሮ ነፈር እምበል ሕሽመት 
መትላካይ ዔብ ቱ። እሊ ህዬ 
እት አዳም ለብእካቱ መትሐሳር 
ለልአርኤ ቱ። ምስል አዳም እተ 
ትትኣመር እቱ ወቅት እሰልፍ 

 ፋጥና ኣድም  ፋጥና ኣድም 

ፍቱይ እግል ትግባእ ፍቱይ እግል ትግባእ 
ለሰዱ አግቡይለሰዱ አግቡይ

ሐማም እተ እንወዴ እቱ 
ወቅት በደል እብ ማይ ሕፉን 

10 ፍንቲት ስወር ሕዘው10 ፍንቲት ስወር ሕዘው

ሸዐብ አሹላ እተ እግል ግብለት 
ሱዳን ምስል ኡጋንዳ ለልትሓደድ 
ቅብለታይ ክፋል አቅሊም “ማሳይ” 
ነብሮ። ሸዐብ አሹላ ብዝሖም አስክ 
50 አልፍ ገብእ። አርድ አሹላ 
እት ምፍጋር ጸሓይ አጻድፍ 
ለልትረከብ አድብር ኣማቶንግ 
ሰበት ልትረከብ መንበረቶም እት 
ሐርስ ወእት ርዕዮ ንዋይ ለተንከበ 
ቱ። 
አሹላ ዘርእ “ኣሎሉ” ወ“ማድን” 

ሕነ ልብሎ። “ኣሎሉ” እት 
ረአስ አርድ ትወለደ። ወዋልዳዩ 
ለዐቢ ካልቅ “ጅክ” ገብእ እት 
ህለ ወልዳይቱ ህዬ ምድር ተ። 
አብሊስ  እግል “ንኪላክ” ወለት 
ኣሎሉ እንዴ ሰርቀ ሰበት ሀደያ 
እሎም እንዴ ተለው እግል 
ቀቢለት አሹለ ለአሰሰው ቆም 
ፈረው። እብ አሳስ እሊ ሐካኪቶ 
እሊ ህዬ አሹላ ዘርእ ናይ ረቢ 
ወአብሊስ ክም ቶም ለአምኖ። 
አሹላ እት ክልኤ ልትከፈሎ። 
ለአወላይ “ሩት” አውማ “ጆካል” 
ለልትበሀል እት ህለ ለካልኣይ ህዬ 
“ሉዋክ” ልትበሀል። ህዳይ አሹለ 
ረዪም አስሉብ ቱ ለልሓልፍ። 

ለመርዓውዮታት ምን ንእሾም እብ 
ፍቲ ለልታለው እግል ልግብኦ 
ቦም። ክም ዐበው ህዬ ለሻብ እግል 
አቡሀ “ወለትከ ሀበኒ” ልብሉ። 
ለወለት ራድየት ሐቆ ገብአት፡ ህዬ 
መክሰቲ አፍ “ኦቶኖኪ” ለልትበሀል 
ግሩሽ እግል አቡሀ ለሀይብ። 
እብሊ ህዬ ለልአትሐዜ ፍቴሕ 
(ዋጅብ) ዶል ለአተምም ለህዳይ 
ገብእ። ፍቴሕ አሹላ እብ ንዋይ 
ወግርሽ ልትደፋዕ። መርዓት አሹላ 
“ኒያኮ” ትትበሀል። ወቤተ ዶል 

ስሜቱ እግል ተኣምር ወእግል 
ትሕፈዙ ወጅብ። 
4. ኦሮ ነፈር ምስልከ እት 

ልትሃጌ እቱ ወቅት ልብ እንዴ 
ከሬከ ስምዑ፦ ልብ እንዴ ከሬከ 
ስምዐት አሳስ ናይ ኩሉ ጅንስ 
መቅደረት ተ። ክሉ እትለ 
ዐለም ለነብር መክሉቅ ነፈር 
እብ መትሐሳር ለሰምዑ ነፈርቱ 
ለፈቴ። እግል መሰል፡ ኦሮ ነፈር 
እግል ህግያከ እት ለአትማሽሽ 
ምነ አውማ እት ፍንጌ ህግያከ 
ዶል ለአትካርመከ እብ ሚ 

ክም ትሽዕር እንዴ አስተብህል። 
ምስል ክእነ ለመስሎ አንፋር 
ዕላቃት እግል ለሀሌ እግልከ 
ኢልትቀደር። ምናተ ኦሮ ነፈር 
ሂጋሁ ለሰምዐ እግል ትርከብ 
ክምክምት ወመዕነት ለበ እግል 
ትግበእ ወጅብ። መብዝሖም 
አንፋር ተርጀመት ለአለቡ ሀገጊ 
ለልትሃጌ ነፈር ኢቀሩቡ።
5.ንየት አዳም እግል ተሐሽም 

ጀርብ፦ ክመ እንተ ለትሐዝዩ 
ዶል ትረክብ ለትፈርሑ፡ ብዕዳም 
አንፋር እብ ክሱስ ለኢለሐዙው 
ሓጃት እግል ትትሃጀኮም ክም 
ኢለሐዙ ኣምር። እብሊ ህዬ 
ምስል አዳም እተ ልትሃጀክ እቱ 
ወቅት ንየቶም ወአደቦም እት 
ወግም እግል ትኣቴ ለአስትህል።

ሸዐብ አሹላሸዐብ አሹላ

ገሌ ምን ገሌ ምን 
በሀል በሀል 
ህዳይህዳይ

• ሃድያም ምነ ለኢሃድያም 
ዕምር ጸንሖ።
• ሃድያም ምነ ለኢሃድያም 

ዝያድ ፋርሓም ገብኦ።
• ለኢሀደው ምነ ለሃድያም 

ዝያድ እት ጀራይም ለልትፈረሮ 
ጋብኣም ልትረከቦ።
• ሃድያም ዝያድ ምነ 

ለኢሃድያም ምስል ለትፈናተው 
አንፋር ዕላቃት ከልቆ።
• ለኢሃድያም ዝያድ ምን 

ለሃድያም እብ ጭምብዋ 
ልሽዕሮ።

ተአቴ ህዬ “ዳኮኦት” ትትበሀል። 
ለመርዓት ሕጻን ዶል ትወልድ 
እግል አርባዕ አምዔላት ምን ቤት 
እግል ትፍገር እተ ከምሰልሁመ 
ስጋ እግል ትብላዕ ኢልትሰማሕ 
እለ። ምናተ ወለት ወልደት ምን 
ገብእ ሰለስ አምዔላት ትጸንሕ። 
ሐቆ  እሊ ለእም እግል መልህያተ 
ተዐዝም ወጠሊት ተሐርድ እለን። 
እተ አምዕል እለ እት ስጋድለ 
ጅነ እብ ወዴዕ ለትሸቀ ስልስለት 
ተአለብሱ። 

• እብ ኮምፒዩተር ለሸቁ አንፋር እተ ሰማን ሰዓት ናይ ሽቅል ሐድ 90 
አልፍ አዝራር ኮምፒዩተር ክም ጨቅጦ።
• እትሊ ወቅት እሊ እግል ጀዘ ሙጅርሚን ለልትነፍዖ እበ ክርሲ ናይ 

ከህረበት፡ እብ ሓኪም አንያብ ክም ትመህዘት።
• እት አምዕል ኦሮ ነፈር ዕሙሚ ሐድ 10 ደጋይግ ሌጣ ክም ልትሃጌ።
• እት ሰላልም ለትኬለመየ ሓድስ ለሳድፍ እተን ለክልኤ ናይ እሰልፍ 

ወክልኤ እት አክር ለህለያተን። 
• ወሬሕ አክል ሕድ ምንለዐል ረአስነ እተ ትበጽሕ እቱ ወክድ ደረጀት 

ከባደት ገሮብነ ክም ነቅስ።
• ማይ ሕፉን ምን ማይ ብሩድ ወልዐል እብ ሸፋግ እት ተልጅ 

ልትቀየር።
• እት ዐለም እብ ብዝሔ ለትሰሜ ስሜት መሐመድ ተ።
• መትቀያያር ጀው ሕብር ዕምቦባ ክም ልትቀየር ወዴ።
• ከንዚር እት ሰመ እግል ልግነሕ ኢቀድር።

ተአምሮ ማሚ?ተአምሮ ማሚ?

መንፈዐት ሕጽቤ ገሮብ እብ ማይ ብሩድመንፈዐት ሕጽቤ ገሮብ እብ ማይ ብሩድ

እብ ማይ ብሩድ ዶል ንትሐጸብ 
ዝያድ ዓፍየት እንረክብ። እተ 
ክምሰልሁመ ዙረት ደምነ ሰኒ 
ልትሐረክ። ከባደት ገሮብ ነቅስ 
ወጨቅጥ ዐቅል ክም ለሀድእ 
ወዴ።

እምበል እሊመ ዑለመእ እተ 
ወደዉ በሐስ እብ ሐሳስየት 
ገሮብ እተ ትሽዕር እቱ ወቅት፡ 
ማይ ብሩድ እት ሀድኦትለ 
ሕማም ተረት ዐባይ ቡ። እተ 
ከምሰልሁመ  ብዙሕ ሐረከት 
እተ እንወዴ እቱ ወቅት እት 
ዐደላት ለልትሰበብ ጅራሕ 
እት ሳረዮት ብዙሕ መንፈዐት 
እንረክብ ምኑ።
 እት 2023 እተ ገብአ በሐስ 

ማይ ብሩድ እት ዐደላት ለጀሬ 
መትሰባብ ጅራሕ ወእት ብዙሕ 
ሐረከት እተ እንወዴ እቱ 
ወቅት ለልትከለቅ ተዐብ እግል 
ለአትቃልል ክም ቀድር ሸርሖ። 
እት ደንጎበ እግል ዓፍየት 
ቀርበትነ ወጭገርነ ዝያድ ጀላል 
ክም ወስክ ወዴ።

